
 مخ              فهرست    عنوان

============================================== 

 5-------------------------------------------------  د سریزي پر ځای

 7--------------------------------- چي رازونه مي سربېره نهاني وي  *

 8----------------------------------------------------------  وداع

 10-----------------------------------------------  د ښایست مظاهره

 11-----------------------------------------------------  د پلار تلین

 13--------------------  ردمک سوچي زخمي دي په باڼو زما د سترگو م *

 14--------------------------------------------------------  سترگي

 15---------------------------------------------------------  خامۍ

 16------------------------------------------------  مینه  که بېلتون؟

 17-------------------------------------------------------  استاد ته

 19------------------------------------------------------  اپتي کال

 20----------------------------------------------------------  جنون

 21-------------------------------------  مینه د پاخه سړک مزل نه دئ *

 22----------------------------------------------------------  زړونه

  23-----------------------------------------  د استاد د راحت په اقتفاء

 24----------------------  په تمه د جانان میاشتي کلونه راڅه ورک سول *

 25-----------------------------------------------------------  تهور

 26---------------------------------------------------  د لېچو زولانه

 27----------------------------------------------------  تیاره ماحول

 28-------------------------------------------------  د وینو استسقاء

 29------------------------------------------------------  پردۍ مېنه

 30--------------------------------------------------  پردیسي مور ته

 32----------------------------------------------------------  توپیر

 33-----------------------  که له گل سره همراز و، محوه کړي تماشو وي*

 34 ------------------------------------------------------ بېخوندي

 35----------------------------------------------------  دومره نو، نه

 36-----------------------------------------------------------  موج

 مخ              فهرست    عنوان

============================================== 

 38--------------------------------------------  را په یاد چي سې وطنه

 40------------------------------------  که د نن چاري د بخښلو نه دي*

 41---------------------------------------------   د سخت زړو واکمني

 42--------------------------------------------------  تاج اخوندزاده

 44---------------------------------------------------  مدني وحشت

 46---------------------------------------------------  د کابل ناورین

 47----------------------------------------------------  د الفت پر پله

 48----------------------------  يژوند خزان وهلی بهارونه لیري پاته د*

 49 ------------------------------------------------------ بد عواقب

 50   -------------------------------------------------- د استاد هڅونه

 52--------------------------------------------------  بې جرمه مجرم

 54----------------------------  زما دي او که ستا ديښو ته ښه وایه که *

 56-----------------------------  یا الهي مه راوینې تجزیه د گران وطن*

 57----------------------------------------------------  تالا هوسونه

 58-----------------------------------------------------  رونې شپې

 59------------------------------------------------  رمانجني چیغيا

 60-------------------------------------------------  ارمانجني هیلي

 62--------------------------------------------------  په روڼو سترگو

 63 ----------------------------------- د مزار شریف د فتح په مناسبت

 65---------------------------------------------------------  کنگل 

 66-----------------------------------------------------------  فتنه

 68-------------------------------------------------  د خولگۍ ټکور

 69----------------------------------------------------  د مېني مینه

 71-----------------------------------------------------  تنگه قافیه

 72-------------------------------------------------------  نهه توره

 73---------------------------------------------------  زخمي نارنج

 75----------------------------------  مه کرئ نفاق پر کرونده د ملک*

 76-----------------------------------------------------  شاکي مور

 مخ              فهرست    عنوان

============================================== 

 77--------------------------------------------------  یتیمي سلگۍ

 78 -------------------------------------------- تۍ غزلد قرن وروس

Y2K  ----------------------------------------------------------79 

 80-------------------------------------------------------  مبارکي

 81----------------------------------------------------  د هیلو مزار

 82------------------------------------------  (آزاد نظم... )ه راوینۍ م

 84------------------------------------------------  د اوریځو گالري 

 87-----------------------------  نورو که خوږ کړی، ځورولی ژړولی یم*

 88 ------------------------------------------------------ زه ولاړ وم

 90-----------------------------------------------  مازیگره ژیړی لمره

 94----------------------------------------------------------  زندۍ

 95----------------------------------------------------  د نازولو کور

 96--------------------------  رید احسان یې زما پر سر دی همېش سیو*

 97-----------------------------------------  ما په زړه کي تصور کړل*

 98--------------------------------------------------  پښتانه ته وایم

 99---------------------------------------------------  دلې او هورې

 101------------------------------  رېښولو نه وه هیڅزما مېنه اولنۍ د پ*

 102----------------------------------------------------  چي دا ولي؟

 104--------------------------------  نازم از اینکه باز چه زیبا شده پشتو

 105--------------------------------  (څلورځي)خوندونه او شخوندونه 

 د سریزي پر ځای

 

داسي راغلی دئ چي پر شعري مجموعو باندي له شاعر پرته نور  تعامل

کسان سریزي و تقریظونه کاږي، زما خو یو شعر د دې نه دئ، چي چاته دي یې 

ورښکاره کړم او بل مي خانمړې خوله هم د دې نه ده، چي چاته دي یې حتی د 

مي پر خپله شعري مجموعه پخپله یو  ښه او گټور کار خواست په وکړم، ځکه

 .څو توري وکښل 

 

 (روڼې شپې)ه ما د شپې ویلي دي، ځکه مي نوم زیاتره شعرونمجموعې د دې 

زموږ د ادبیاتو یوه خاصه اصطلاح ده د هغه چا  (شپه روڼول)  . 1پر ایښی دی

ه په باب کاریږي چي یا د بېلتانه له درده یا دمیني له شوااخو نه، یا د رنځ ل

اسیته یا د نورو نادودو له خاطره یې خوب تښتېدلی او شپه یې تر سهاره په 

په . زه د جلاوطنۍ ناورین شپو روڼولو ته اړ کړی یم . ویښو وهلې وي 

برولو په خاطر داسي کار ته اوږه ورکړې اجلاوطنۍ کي مي د اولاد د نفقې بر

د دې کار . له مخي وه او ده چي نه د سن په لحاظ ورته جوړ یم او نه د ذهن 

وخت له لمر لوېدو تر لمر ختو و او کلونه یې دوام وکړ، چي په څنگ کي یې د 

 .نظمونو دغه مجموعه هم وزېږوله 

 

ما د ځوانۍ پر  په دې مجموعه کي یو نیم عشقي و بزمي شعرونه هم سته چي

دا شعرونه د مجموعې له عمومي روحیې . ننه ویلي وو وخت په هیواد کي د

هیله ده ښاغلي لوستونکي دغه نا هماهنگي ډېره . نداني سر نه خوري سره ج

 .جدي ونه نیسي 

                                                 
1
ش کال په کابل کي خپره سوې ۳۱۳۱ثر پښتو ژباړه په اپه نامه د داستایوفسکي  د یوه  ``شبې  ېرڼ``د   

سپیني شپې په . وای  ``سپیني شپې``دئ چي پښتو ژباړه یې باید  ``بېلۍ نوچ``د دې اثر روسي نوم . ده

دې موضوع ته پښتو . روسي ادبیاتو کي ځانگړی مفهوم لري او زما په خیال له روڼو شپو سره توپیر لري 

رڼې ``ې سره سره یې د سریزي په شپږم مخ کي اشاره کړې ده، خو له د( ښاغلي یوسف صابر)ژباړونکي 

 .غوره بللی دی  ``سپیني شپې``تر  ``شپې

. زما د شعرو هنري خوا پیکه ده او په دې نه ارزي، چي څوک دي پر وږغېږي 

ذهني حالت په تمثیلولو کي، فکر کوم، مرسته کولای سي او ما یې د خو زما 

 خذ ما صفا دع ما کدر.      په همدې نیامت د چاپولو او خپرولو اراده وکړه

 

 محمد معصوم هوتک

 کاناډا -ټورنټو 

 ع۲۰۰۱ډیسمبر  ۲۲

 د شپې دوې بجې

 چي رازونه مـــي ســربېـــره نهـانـــي وي

 پر مغزو باندي مي تنــــدر اسماني وي

 زما زړه د هغــه وخت پـــه ارمان سوځي

 ـه انساني ويچـــي خــویــونــه عادتــونـ

 د جگـړې خپسکه پورته وي له مځکي

 تــوغ د ســولــــي رپېدلی جهـــانـــي وي

 بیرغــــونـــه را نسکـــوره د هغــــــــو وي

 چي تر لاندي یې لښکري شیطاني وي

 اهــریمــن کــه د کــوثــر د جام ساقــــي و

 خــود به خلـک لیـــونـــي بیــابانـــي وي

 ــــو سراسر سرگــــردانـــي دهمادیات خـ

 لذتـــونه را معلــــوم سول، روحاني وي

 د زمان و قـــدرتمـــن ته بـــه ټیټ نـــسي

 (که نشـه د چا په سر کي افغــانــي وي)

 

====== 

 کابل

۳۱۳۸ 

 وداع

 

 پسله ډېره تحمله

 پسله ډېره صبر و زغمه

 پسله ډېرو منډو ځغاستو

 ماتمهپسله ډېر غم و 

 له اوږدو چورتونو وروسته

 پسله ډېر سوچه، منمه

 راڅه پاته دا جونگړه

 راڅه پاته دا کورگی دئ

====== 

 که هر څو ده راته سخته

 که هر څو ده دردونکې

 سرنوست خپل حکم کړی

 زمانې فیصله کړې

 بخت ناخقه بدنام سوی

 آسمان مخکي لا منلې

 ښه پوهېږم چي ناپایه

 سمندر دئ په گډېږم

 !نه وینئ عالمه 2ېتاس

 په ها زور چي زه گواښېږم

 تاسې نه سئ درکولای

 په ها اور چي زه سوځېږم

 هر یو گام مي خودکشي ده

 

 

 

                                                 
2
 تاسي یې= تاسې   

(c) ketabton.com: The Digital Library



 روڼې شپې 

www.hotakonline.com  9 

 

 

 هر قدم ده سره سکروټه

 هر مزل راته زندان دئ

 هر رباط دئ د اور گټه

 نه مي دلته ټېکاو کیږي

 نه مي هلته څه امید سته

 نامعلومي خواته دورمم

 یې قید ستهنه یې ټک سته نه 

====== 

 دکندهار پر لور -اریانا الوتکه 

 ل  ۳۱۳۱

 د ښایست مظاهره

 

 مقـــدر هـلـــه ســــو عکس ستـــــا د څېرې

 مکـــــدر چـــــي پــــه جېــــوه ســـــوې آینې

 دا دي زما زړه تـه د حُسن لــومـــه سر کړه

 اهـــــرېکــــه د خپــل ښایست کـــــوې مظ

 3کړه( شام پاریس)بوی د زلفو دي ناچل 

 چارلي عطـــر ورته ښکاري بـوی د پښې

 د لمر مخ له ډېر حسده سره ټکــــــۍ سوه

 چي ما ستـا له شونډو واختسې بــــوسې

 چا ویــــلـــــه چــــي دا پـــــرخه د سهار ده؟

 په کتـــلـــــو ستـــــا د مـــخ سو گـل خولې

 ــــار نستـــــه د مینــي په دنیا کيبل معیـ

 بس هـــــر څــــه بــــه د ښایست په تول تلې

 زمـــا زړه دئ قـلمـــــرو د یـــــوې مینـــــــي

 ستا اختیـــــار کــــه یې منـــې کې نه منې

 زه پښتــــون یـم دورنـگي مي پېشه نه ده

 په ریشتیا سـره مي هـو، هو ده، نې، نې

 ینـــي فقط یـــــــــو آن هوس وياوسنۍ م

 4خو عشق زمـا کره مېلـمــــه دئ د دوربې

 که زما د مستــــــۍ بــزم یو ځل تــــود سو

 ساقـــــــي ته بـه نــو بیـا شینـــــي گـــــروې

 پام کــــوه فـــواره نــــــه ســــــــي د وینـــــــو

 س وهېد معصـــــوم پـــه زړه بېبـــاکـــه لا

====== 

 ش۳۱۳۱ -  کابل                                              

                                                 
3
 .بولي   Evening in Parisرېزي یې گشام پاریس یو ډول مشهور عطر و په ان  

4
په دغو بارانو کي که د مېلمه یوه شپه . د ژمي مسلسل باران ته وایي چي څو ورځي دوام وکړي ( دوربه)  

 .هفتې پاته سي  په خیال کي وي،

دپلار تلین
55۱— 

 

 د بابا د فــــراق تلیــــــن مـــــي ایشـــــوي ماغـــزه د سر

 بابا نـه و، یـــو کـــــلا وه زمـــــا و سا تـــــه و لـــــوی غر

 ـــو هستي وهڅومره ستر عالي انسان و د ښېگڼــــو لـ

 لوړ همته، نېک خصلته، نېک عملـــــــه، دانشـــــور

 د دنیا زیاتر صفات چي په بشر کي مونـــــدل کېـــــږي

 په زیاتـــــــــرو متصف و، ده لـــــــرل پــــه یکــــــړ ســــر

 د باطن خیره یې نه وه، سم صفا سوچه پښتــــــــــون و

 نوراني ښکلی بشــــر سپین کالی و، پاک نظیف و،

 مهــــــربانــــــه پــــــر اولاد و، قهـــــر یــې ما نه و لیدلی

 ترحم یــــــې پـــه یـــو شان و، پـــــر ووړ زوړ د خپـل ټبر

 د هیواد و تـــرقـــــي و پــــــرمختـــــگ تــه یې هـوس و

 ړه خنجرپر غازي امان عاشـــــــق و د انگـــــرېـــــــز د ز

 نازېدلــــــی به همېش د خپل هیــــــواد په مفــاخــــــرو

 پـــــه افـــــکـــــارو و تـــــر ډېــــرو روشنفکـــــــر و منور

 په څه ناز یې وم لوی کړی پـــــه څـــــه مینه یې روزلی

 چي دا مات و گـــــــوډ لیکمـــــــه دئ د ده د زیار ثمـــر

 ه یې تېر کړل په عزت و په آبــــــرو کيشپږشپېته کال

 پرهېـــــــزگـــــاره مـــتــــقــــــي خــــو لــــه ریــــا څخه بهر

 ډېر ظالم رنځ ســــو ورپوري واک د ژبـــــې ځني ووت

 پوره شپږ میاشتـي رنځــــــور و راته پروت و پر بستر

 ـې وېکه دوا وه، که ډاکټـــر و که زیارت و که ټوټکـــ

 بندگـــــي سعیه مــــــي نـــــه ده سپمـــــــولـــــې لــــږ قدر

 

 

 

                                                 
5
مه په کندهار کي وفات سو تو پخپله ۲۲ش کال د اسد پر ۳۱۱۳زما ارواښاد پلار حاجي محمود هوتک د   

 (کهوت. )پلرنۍ هدیره کي ښخ دئ 

 ژوند و ژواک، کــــــور و کهول و راڅه پاته یو مخیزه

 و خدمت ته یــــې ولاړ وم پـــــه اخـــــلاص شام و سحر

 دیارلس سوه شپږپنځوس وه له هجرت څـخه اوښتي

 ــر پاک دفترپه شمسي حساب یې ټول کړ د خپل عمــ

 څه بې مهره دنیاگۍ ده څـــــه ظالم خونخور فلک دئ

 چي نیازمـــن وو ټـــــــولــــه ولاړل د مرگي په لوی سفر

 سرښتـــــه د دنیا دا ده چــــي مــــرگـــــــی به خامخا وي

 مړه یې مه بولئ ژونـــــــدي دي که په ښه نوم وو نامور

 با روح ته هدیه سوېد معصوم دا یو څو اوښکي د با

 مغفرت دې وي په بـــــــرخـــــه په جنت کي یې مـَــــقَـــــر

 

 آمین

====== 

 ش۳۱۳۱ -کابل 

 ردمک سوـــــو زما د سترگو مــــي دي په باڼـــچي زخم

 ه طفلک سوـــوټ لــه جــږي راتـــمنیــمین زړه مي نه ای

 ه سومــونی نـــرا لیــــاني د صحچي په مینه کي دي گر

 ه هک پک سوـرته څــ، له حیښهغاښ کښېکمجنون گوته په 

 ه چوې له گرومهـه لا نـــه، تــــزړگی يــــشاباس شاباس،

 خ کي دي نوم حک سوــــــتاب د میني چي دي راووړ په تاری

 د غاټــــول څــــه گناه نـــــه ده که تک سور لکه قاتل دئ

 ي یې خورک سوــوړ د زړه وینـــې وخـــــاغ ید مینـــــي دي ــــچ

 ــــره غواړهـد سفر شپـــې یـــې مـــه شمېــــره عافیت ورلـ

 ر راڅه ورک سوــپروا نستـــه کـــې له هجــــره عقل و فک

 ړه کونډهــکه یې زموږ ښایسته ناوې د وصال په شپه ک

 ک سوــپای پېچوري خپل عمل یې ــپه دوی هم سو نوغی پ

 زه دهــډ دئ، پــه تلخـــي که یې مکه په ستوخه لهجه گــ

 وـــوم جــرم،  ځـــکه نــوم یــې لا درک سحق ویل د معصـ

====== 

 ش۳۱۳۱  -کابل 

 

 

 

 

 

 

 

 

 

 

 

 

 

 

 

 

(c) ketabton.com: The Digital Library



 روڼې شپې 

www.hotakonline.com  14 

 

 سترگي

 

 چي مــــي ولیــــدلـــې ښکلي شهلا سترگي

 ړندې سترگي مي یو دم سوې بینا ستـرگي

 ـــه لـــــه ستـــرگــــو څــــرگنــدېږيد مین مینــ

 په یـــــوه کتــــو کــړي ټول راز رسوا سترگي

 د مجــــرم جـــــرم پــــه سترگو کي معلوم وي

 د مظلـــــوم مظلــــومیت کــړي نمـــا ستـرگي

 ستــــــــرگــــــي نـــــه دي آیینــــه جهــان نما ده

 ــاري ټـــوله دنیا سترگيپــــــه یـــــوه رپ څـــ

 غښتیـد سپین مخ ښایست په سترگو کي دئ ن

 ا سترگيـي، ستــــغټي سترگي، بادامي سترگ

 د ښـــایـــست د دښـــمنــــانـــــو لـــــــــه نظـــــره

 خدای دي وساتي ستا ښکلـي زېبا سترگي

====== 

 ل۳۱۳۱  -کابل 

 خامۍ

 

 لتانه یمکړېدلی چي پر اور د بې

 د ډاکټر و د طبیب و دوا نه یم

 په بېلتون کي د هستۍ مقام صوري دئ

 په ښکاره که یم موجود بې له تا نه یم

 زما د مرگ لام یې تړلی ورته گوره

 روڼي سترگي ورته ناست یم ته وا نه یم

 د ابا په خولۍ ویاړم بل څه نسته

 یم( وانه)په مثال د محمد زیود 

 ریادي سومنتیجه ده د خامۍ چي ف

 د زمام پر بټۍ پوخ سوم، ښه لا نه یم

 د شپیلیو په نغمو کي درته وایم

 د سړیو ده نېستي چي زه شپانه یم

 !ما معصوم ته حق راپل لرئ یارانو

 لږ څه وروسته درڅه ځمه په یانه یم

 

====== 

 ش۳۱۳۱  -کابل 

 مینه که بېلتون؟

 

 چي لاهو سومه د میني په دریاب

 وی یم په درد و په عذاباخته س

 د وفا نسته یپه ښایسته وو کي چي بو

 ډېر دقت به کړم پر بل وار انتخاب

 که د میني انگار نه وای زما په زړه کي

 په بېلتون کي به یې ولي وای کباب

 شکایت د بېلتانه چي کړم ناپوه یم

 ټوله مینه ده چي سوم په اضطراب

 چي د ژوند تقویم ته مینه سوه داخله

 بېلتون د شپو یې څله کړې حسابد 

 که دي ځان ورکړ د میني سمندر ته

 د بېلتون له غوټو نسته اجتناب

 د دنیا تاداو یې ایښی دئ پر مینه

 د انسان خټي تې ورکړ د عشق آب

 خو بېلتون سیوری د عشق سم په پسې دئ

 هله نه وي، که عشق نه و آفتاب

 

====== 

 ش۳۱۳۱ -کابل 

تهاستاد 
6

- 

 

 !لـــوی څېـــړونکـې، محققه، ستر استاده

 افتخـــار د منطقـــــې پــــوهــانــــد رشـــــاده

 جسارت دئ چي په وړاندي مو ږغېـــــــــږم

 بخښـــــه غــــــواړم که مـــي کــړې دا گناه ده

 دا چـــــــي نن د معــــرفت ډگر روښـــــان دئ

 علـــــــم روڼا ده دا چي نن لا هــــــم خپـــــره د

 دا چي سخر ته د تحقیق وارخطا نـــــه یــــو

 دا چي نن مو له پـــــــــــردیــــــو استغنـــــا ده

 دا چي نن په جگـــــه غاړه بانـــــدي گــــــرزو

 دا چي نن مـــــو د سیالـــــۍ بــــرخــه بـالا ده

 ده نتیجـــــــه ستاســــــي د زیار و د تحقیـق

 ثمــــــره ستاســـــي د فضل پــــه ریشتیـا ده

 هر اثـــــر مــو منتخب دئ و شاهـــــکـار دئ

 هر کلام مــــــو په مثال لکــــــــــه کېـمیـــا ده

 چي تـر خـــــــولـــــه مـــــــو راوتلـــــې ده خبره

 هوجیزه د بـــــو علــــــي ابـــــن سینـــــــــــــــا د

 مفتیان د معنا ټــــــولــــــه غلـــي کښېنـــــي

 اورېدلې چـــــي یــې ستاسي څه فتـــــوا ده

 فرهنگیان دي له قاموس څخــــــه بې نیازه

 ورښــــــولــــــې مــــــو د هــــــــر لغت معنا ده

 

 

 

                                                 
6
ش کال د اسد په میاشت کي زما محترم استاد او لارښود پوهاند عبدالشکور رشاد صاحب د ۳۱۳۱د   

ښتني ته هره ورځ ورتلم او یوه ورځ مي د گلانو پر ځای دا پورتنی  نظم ورته زه یې پو. زړه له رنځه بستري و 

 (هوتک. )ولوست 

 په شرنگ لولي اسمان کيقدسیان یې په 

 7د هر سبا ده ستاسي شعــــــــــــر یې وظیفه

 په څـــــه مینه کــــــــړئ د ځوان نسل روزنه

 څــــــــــومره ډېــــره پېرزوینــــه مو پر مـا ده

 زه یــــو ستــــــړی لالهانده ورک لاروی یـم

 ستاسي شمعــــه د دانش مــــــــي رهنما ده

 افتخار چي د محضـر مـي ســــــي په برخه

 د نــــړۍ پاچهــــي زما ده زه چـــــي وایــــــم

 ما رنځــــــــور تـه ستــاســـي هره لارښوونه

 د حاذق طبیـــــــــــب نسخـــــــه ده او دوا ده

 ستاسي حق نه ادا کیـــــــــږي پــه څو لیکو

 د احسان تـــــــر درانه بار مـــي کــږه ملا ده

 ــڅ دئیو خـــــو زما ژبــــــه رخنـــــه، قلــــم پ

 بل نېستـــــي د بضاعت مي هـم په خوا ده

 دا نیمگړي څو بیتــــــــونه مــــي هدیـه دی

 د ژور ارادت بـــــــــــرخـــــــــه پـــــر بـــــالا ده

 په ساړه باد مو خدای مــه وهه فاضـــــلــــه

 د معصوم په شپــه و ورځ دغـــــه دوعا ده

====== 

 ش۳۱۳۱ -کابل 

 

 

 

 

 

                                                 
7
 :دغه بیت د حافظ شیرازي د دغه بیت ژباړه ده   

 صبحدم از عرش می آید خروشی عقل گفت

 قدسیان گویی که شعـر حافظ از بر میکـــــند

 اپتي کال

 

 ه جناتـریان دي کـــــېپــه خټــــه ادمــــزاد دي کـــه پدا 

 اندي، د مرگو مسابقاتـي کـــالـــه سیـــده پــــــوټېـــــل

 ا زموږ له کروږوـــم سته په زړو کي، نې حیـــې رحـنه ی

 راتـل و فـد، نیـو سینـــو اوښکو جوړ کړ آمـد مظلوم

 ه راغلېــــي هښمـــــلعنت 8(يـــــسَوَ) کــال دئ دي ــــاپت

 ې وخت برساتـــــــړ دې بوه یوـــې راڅـــــټول حاصل ی

 خه واخیستــو واک د خولې راڅـچي زندۍ د ظالمان

 اتـامـــر مســـدن تــــوه د بــــر ســــو ســــح  د وینـــرشـــت

 ه، راته پروت د هاتي بار دئــزما قدرت د مېږي نست

 ړای سم کراماتــه کـــم کلـــــړی یــــــادي سـع زه اریان

====== 

 ش۳۱۳۱  -کابل 

 جنون

 

 په در د میخانـــه کـــــي د تقـــــوا سپاره پیاده ســـــي

 د خال په ځلېــــدو گـــــوره محـــــراب آتشکـــــده سي

 په ډېرو تقــــــواگانـــــو مـــي سوه وچه د ژوند درخته

 ایلـــــــه کــــه د شـــــرابـــــو په سیند بیرته زرغونه سي

 ما، مینــــــه د ښایست وو لنــــډ مـــــزل تصـــــور کړئ

 کلـــــونه دي په کار چـــــــي دا اومـــه مېوه پخــــه سي

 د عشق وړ چي په پوري سي ناسور سي لاعلاج سي

 ه د ټک دانـــــه ســــيلــــه تاوه څه د مینـــــي زوردانــــ

 د خټـــــي قصــــور نــه دئ، د معمار مهارت غــواړي

 چي یوځای گلخانه، بل د لالــــــو ملنگ تکیه ســــي

 ناخوالو د رقیب چي مــي  بیــده احساس راویښ کړ

 قلم مي لیــــونـــی ســــي هر غــــــــــزل مي قصیده سي

 ــي د خوږمن زړگي دوا دههــــر بیت هـــره مصـــرع مــ

 علاج تــــه د لچنــــو ستـــرگو جـــــوړه مامېــــره ســـي

 طالع ده که بل څه دي زما په بـــرخه یې نېستي کـــړه

 چي ډک دریاب ته لاس کړمــــه خالي تشه پیاله سي

 معصوم چي گناهگار ســو لــــه دا نورو گیله نستـــه

 ـــــي کــفر پر کعبــــه سياســـلام به چیري پاته وي چ

 

 (العیاذبالله)

====== 

 ش۳۱۳۱ -کابل 

 زل نه دئـــــــړک مــــه ســـــــاخــه د پــــــمین

 چومي کږې لاري ديــــــه دي پېــــرونـــغ

 ه شي دئ؟ـــــــاثبات د میني څ 9عقل وای

 و داري ديــــــــــــا د وینـــــی زمـــــزړه وای

 ړی دئــــــن کـــی ځیــــلــــا نیـــاستغن تا د

 اري ديـــــــوکـــــزما درته زارۍ دي او ک

 ا په افسون یمهــــــخیر که نن مغلوب ست

 ا توري تیاري ديــــي سبــــــه مـــــجنگ ت

 ه ويـــــــاع د بازارو نـــــــي متـــــــحسن چ

 داري ديــــریــــي خــــــا د مینــــه زمـــغــه

 ستا که د راتلو خیال پر نېستۍ حساب

 اري ديـــــې شمــــې بــــزما د انتظار شپ

====== 

 ش۳۱۳۱  -کابل 

 زړونه

 

 دن چلېږيــــــول بـــــر ټــــان د زړه پــــرمــــي فـــــي چـــــوای

 ږيــــادېـــاب هـــــــه مینــي پــــــړه چـــــگـــــونــــه جـــــزړه هغ

 ي نه وینيـد صادق زړه، د دروه دغل به پک( سپین زړه)

 ې زړه ته لوېږيـــــم یــــــي لا هـــــــــه رډ درواغ وایــــــبل ک

 خ وهلئ ويـد مایـــــوس زړه چــــي زمان پر م( مات زړه)

 ږيــــــه تشېــــــاب راتـــی ډک دریـــــلــبخت مــــي وای نت

 وه سوې ويـې محــــي یـومان زړه صفایــــبدگ( ړهتور ز)

 ه کیږيــــې باور نــــــــم یــــــــــرآن ږدي لا هــــــلاس که پر ق

 و ورځيـــه غېږ د حادثــي پـــــــد زړه ور زړه چ( لوی زړه)

 م نه وارخطا کیږيــــــــع وي لا هــــــې مانـــــه یــــــر کـــــــغ

 (ې د ډبري دئـزړه ی)ي ــــــــــي وایـــــــم چــــــوصف د ظال

 ل سړي حلال کړې نه ډارېږيــــــــې ســــــه یـــــه کــــــمخ ت

 (نازک زړگی)ه سوه، دا زړه بوله ــــــالبـــه غـــــــه کــــمین

 ه سي، کرۍ ورځ درته زړیږيـــــــــې پلمـــــــه یـــــــږ څـــــل

 ام سوځيـي په لمبو دانتقـــــه زړه چــــــهغ( خوړین زړه)

 ه سرېږيــم ورکړې، نـــــي لا هــــــــم چــــــــي د غلیـــــــوین

 ار ويــي دنیا یې بې شمـــــــچ( وړه زړهـــــــپ)ه زړه ــــــهغ

 رېږيــه بیــــه نــره تــــــې غــــــو وي، شا یــــــړنــــپټ په می

 يــي ناخوالي ډېري ووینــــــــم زړه چد مظلو( شین زړه)

 ږيــي معلومیـــــــــود رنگ چــــوزار ده، کبـــــنخښه د گ

 ادــپه نامه وي ی( ي زړهـــــــــــکوچن)زړه که جسور نه و د 

 ږيــــــرهیــــــاري، تـــــگ ښکــه گرنـــــسمه صفا لار ورت

 ه دغه دهــوم فیصلـــــه، د معصــــوه څو ډولــــــــزړونه س

 ه یادېږيـه نامـــه ښـــــل پـــــه د چا و، تـــــــن زړه کـــــسپی

====== 

 ش۳۱۳۳د وري لومړۍ   - بجې ۳د ماښام   -کابل 

 د استاد راحت په اقتفاء

 

 واړمـــــــــي رابلل غــــــور کــــــــتا تص)

 (10واړم ــــــــادول غــــا ابـــــوې دنیــــــــن

 و د مین زړگي ميـــــــواطفـــــــــــــپه ع

 واړمــــــول غــــن ماتـــــرور د حســــــغ

 ه احسانــــچي یې ممنون سم د خندا پ

 ول غواړمــــي تخنـــــشعري احساس م

 دارې په اسرهـــــــدي د ننــــــد سپین تن

 واړمـــــډول غــــي رالنـــــــورپیکــــــد ت

 ه مینهــــي چي وای سرکښڅومره چاد

 واړمــــــــــول غــــــــــحت ارامـــــپه نصی

 ډو دوزخـونــــکه مجازات یې وي د ش

 واړمـــــــــــول غـــــــــر ماتــــــــروژه د صب

 ه شبنمــــا پــــې د حیــــلاب یــــخ گـــد م

 واړمــــــول غـــــي لمبــــه کـــوصل شپ د

 و ورته خاندم به نورـــه ســــر مېلمـــهج

 واړمــــر ځای کول غـــــو دود پــــد پښت

 پر غزل( معصوم)شنخته د (  راحت)د 

 واړمــــون سینگارول غـــــپه نېک شگ

 

 ش۳۱۳۳  -کابل 

د ارواښاد راحت زاخېلي پر دغه بیت مشاعره جوړه سوې وه، زه خو مشاعرې ته چا نه وم ور بللی، خو   

 (هوتک. )شعر مي جوړ کړ 

 ولـــــه ورک ســــــونه راڅــــــه د جانان میاشتي کلـــــپه تم

 یې وصالونه را څه ورک سولران ــــــــــتروږمۍ کي د هج

 ي لږ پوه کړه چي هوس دئ او که مینهــــــو مـــــگــــرپه ست

 ه ورک سولـــــرم نه یمه ښایسته وو، پټ رازونه را څـــــگ

 ري کي سر ورکړمـــــــي قاصد ته به په زېــــــزما خیال و چ

 ام دی، سوغاتونه را څه ورک سولـه خو مو پــــون تــــــجن

 ومهــــــودا کـــــــي جنت ســـــــــا دئ چـابـي د بـــــــمک مرس

 ي دوزخونه را څه ورک سولـــــــار کـه انگــــــډو پـــــد شون

 ړــــــو لاښ کــــــــي د جفا سېلیـــــــي د مینـــــور بڼ مـسمس

 ه را څه ورک سولــــونـــــاغزي یې دومره ډېر سول چي گل

 ږمـــوهېــه پـــــی نـــــــم اخیستـــــــو یـــــوادثـــــو د حــــــــــڅپ

 ه ورک سولـنې سر سته، نه یې ښکر سته، ساحلونه را څ

 وه غټه گناه دهـــــو شکـــــي خـــــون کـــــــه قانـــــي پـــــد مین

 په عشق کي ملا کوچنی سوم معیارونه را څه ورک سول

 ې په تمهــــه یـــــراب تـــي ســـــدئ چ ونتوبــــــره لېـــــعشا

 و ښارونه را څه ورک سولــــــــموږ هم په دې نیامت تلو خ

====== 

 ش۳۱۳۳کابل 

 تهور

 

 ي خوندي ده په انگار کيــــــد زړه مینه مي گورئ چ

 و څه یم؟ـــه یم نـــــر بل آذر نـــــــر دا عصـــــروده پــــــنم

 ساس مي وینئ چي غالب پر توره شپه دئځلاند اح

 ي، برابر نه یم نو څه یم؟ــــــور کـــــه نـــــر سره پــــله لم

 ه سینه سپر دهــــــي کلکــــه مـــو تــــوادثــــو ح  11شمال

 ه یم نو څه یم؟ـــر نـــــي اوچت غـــــزم و اراده کـــــپه ع

 ه موجو کيـــــــو پ څپوه ـــــــوندلې پـــــي ده مـــــبقا م

 و کي شناور نه یم نو څه یم؟ــــــوپانـــــو تــــــــپه سخت

 ه ده د مستیوـــــــــي مایــــــي مــــــي وینــــــد زړه کوټل

 ۍ ته ډک ساغر نه یم نو څه یم؟ـرمـــد سرو شونډو گ

 و ښامار ساتيـــه چي یې د زلفـــــزانـــــد سپین مخ خ

 ه یم؟ـــه یم نو څـــوم دلاور نـــر مین ســــــپخالي لاس 

====== 

 ش۳۱۳۳  -کابل 

 د لېچو زولانه

 

 و زولانه سوهــــو لېچـــــــچي تر غاړه مي را تاو د سپین

 ه سوهـــآرام ژوند پر ما حرام سو، کور د میني جېلخان

 رې بانديــــمړوندونه تر سر لاندي، د کوڅو سیوري پ

 ه سوهـــــر یارانـــــه پــــــه، یارانـــــه مینــــتر پایه مینسر 

 د ښکلا د معجون زور و، پښتنې سترگي درنې سوې

 وهـــټیټېده خو یې گناه وه، په شوگیر مي کرۍ شپه س

 ه مسلک دئ، مینتوب عجبه رشهـــه ښــــي څـــــعاشق

 وب دئ، په جنون یې پیلامه سوهــــعاقیبت یې لېونت

 ې باڼو قصاص طلب دئـــــــــه یـــور سره مذهبــــــڅل په

 خــــــوشي بهـــــانـــــــه سوه ي ورتهــــاتب کښلازل د کد 

 په جاهل امام پســــې وم چـــــي لـه مینــي وم خواتوری

 د سینې پر حریم باندي مي د سهـــــــــوي سجــــده سوه

 ــرهاد کیسه مردودهد مجنــــون نکل یې زوړ کړ د فــــــ

 زما عشقه درواري سم، عالمگیــــــــر دي افسانه سوه

 وزي میني ړوند کړـــــمعصوم هیڅ گناهکار نه دئ، تقوا س

 جنتـــــي باغ ارام یــــــې، تــــــر نظـــــــر د اور شېلــه سوه

====== 

 ش۳۱۳۱  -کابل 

 تیاره ماحول

 

 ه مي نریپه تیاره ماحول کي ناست، زړ

 ه خپل وطن کي یم پردیـپه خپل کور، پ

 و اورشو دومره کړله تنگهـــخدای ناترس

 ر لاندي وي اغزیـــــږدم تـــــچي هر پل ای

 ي ترخه نوش کړلــــپه امید د روڼ سبا م

 د وم لارویــــــــــــن ژونــــــــپه ارزو د پتم

 ر گوره لېري راته ښکاريــــــزل هــــنن من

 ړیــر ســرو د ســـــه لـــي نـــــه دې چـــــدا پ

 ې وران دئــحوادثو ته چي گورم، پای ی

 ړیــــو گـــــه دئ یــــن د ژوندون نــــدا وط

 ې ده شروع کړېــــــه زمانـــــوبــــه لــــدا څ

 خوږ ژوندون مو سو د مالگي مالگوبی

 م ماتیږيـــــوم د زړه ښیښه وینــــد معص

 ه پتریــــــی یې کړي له غیبو څمگر خدا

====== 

 ش۳۱۳۴  -کابل 

 د وینو استسقاء

 

 ن سباـن دئ نــــــه ناوریـــــــی څـــــدا راغل

 ه په غوغاــــــر ماښامـــــــاره تـــــــه سهـــــل

 ې خلک ټوله راغونډ سويــه وایــــه بـــت

 ه استسقاءـــــو و باران تــــــــړي د وینــــــک

 وریــــــمرگی سمدم راپسې دئ لکه سی

 ي لمباـــه وینو کـــــو ده پـــــړی مـــــر گــــه

 دې کړيـــرگي ړنـــد قدرت هوس یې ست

 د شیطان په ټونگ درست وژني بې گناه

 وـچي مقدور نه وي نجات پکښي د خلک

 لاــوره بــــــــام تــــــه نظــــــه پـــــومــــــگـــــل

 ي کیسه د کفن کښ وهــــې مـــــدلــــــاورې

 ر پایه سوه ریشتیاــــر تـــــنن یې وینم، س

 ه باندي مجرم ديـــه څـجرم یې وښیئ، پ

 لاـه واویـــه ژړا پــــــدام دي پـــــــي مـــــــچ

====== 

 ش۳۱۳۴  -کابل 

 پردۍ مېنه

 

 ورک خپل مرز و بوم دئ ي اوسم راڅهــــه کـــردۍ مېنـــپه پ

 وړ باندي د بوم دئــــــی جــــورگــــۍ د باز ویجاړه کــــځالگ

 زما وطن، زما کندهاره لویشت لوېشت خاوره دي جنت ده

 دوم دئ سیـــر دئ، د رنځـورو زړو اوو مټ دي اکـــوڅـــد ک

 ا ديه نااشنــرڅـــه هـــــه دي، دلتــــــه بېگانـــــر څـــــه هــــدلت

 وم دئـــر گلاب لکه زقـــــرن او هـــــر نستــــــول هـــــر غاټــــه

 نې ښایست، ښایست ته ورته، نې خوښــــي خوښۍ ته پاته

 پــــر بدرنگـــــو و بدشکلـــــــو باندي پروت د ښکلا نوم دئ

 نه مستـــــي وینــــــم پـــــه جام کــــي، نه محفل ډک له رندانو

 د کال ساقـــــي دئ لـــــه گنډېـر څخه ډک خوم دئ د کاختۍ

 ملامت نـــــه دئ یارانــــــو چــــــي پــــــه وینــــــو درتــــه ژاړي

 مقدس هیـــــواد ترې پاته، ناوریــن ځکه پر معصـــــوم دئ

====== 

 ش۳۱۳۴

 پردېسي مور ته

 

 !اې زما پردېسي، زما زهیري موري

 !ونو راڅه لیري موريپه فرسخ

 منم کړېږې په فراق د اولاد

 تپاک د زړه دي گوتي کلوچي کړلې

 منم خوټیږي د هجران په لمبو

 چینې د سترگو یې در وچي کړلې

 احساسومه ستا د اوښکو گرمي

 احساسوم دي د مات زړه دردونه

 رایادومه ستا د ناز خبري

 را په زړه کیږي تېر خواږه وختونه

 د ستوني تلخيرامعلومېږي ستا 

 راته واضع دي ستا پنهان رنځونه

 راته څرگند ستا آرزو و ارمان

 ”تور مخ زیارونه“ها ستا خبره د 

 !زما زهیري موري! خو زما پردېسي

 !په فرسخونو راڅه لیري موري

 ملت اخته دئ له پردیو سره

 جگړه ده، جنگ دئ خوشي ټوکي نه دي

 دا د مرگو د برسات تنا ده

 کوکي نه دي د بهارونو نغمې

 دا د خوني سمندر توښ په هوا

 پاس په اسمان کي سوې د مرگ وریځي

 را اوروي د سرو گولیو باران

 شنې یې کړې یو مخي د مرگ بوروځي

 دا پر لکۍ د شیاطینو سپرو

 په زرو میندي راته بوري کړلې

 زامن یې بېل کړله  له میندو پلرو

 په مخ سپېرې یې ښایسته حوري کړلې

 ي ستا بېلتون نه سوځيیواز! موري

 یوازي ستا پر سر لمبې نه څرخي

 دا سرنوشت دئ د زرگونو مېندو

 یوازي ستا پر سر ارې نه گرځي

 !زما زهیري موري! آې زما پردېسي

 !په فرسخونو راڅه لیري موري

 دوعا کوه چي دا د مرگ د قاصد

 لاسونه لنډ سي له وطنه څخه

 ټول سي ټغر د ماتمونو د غم

 له اهریمنه څخه نېستي سي واک

 چي پنځه وخته خدای ته لاس پورته کړي

 ورڅخه غواړه آرامي د وطن

 د اتفاق و اتحاد خواست کوه

 غواړه له خدایه نېکنامي د وطن

 !لېري یې مه گڼه زما گراني موري

 چي دا نغری به یو وار بیا تودېږي

 پر دې وطن به د ملت په موټو

 د خوشالۍ ملي سرود ږغیږي

 !ڼه زما گراني موريلېري یې مه گ

 چي لاس به لنډ سي د پردو له ملکه

 سمسور به بڼ سي پر دا ورانه مېنه

 ټول به بساط سي د اغزو له ملکه

 ستا د کلونو د زیارونو ثمر

 سره راغونډ به سي، را ټېک به سي ټول

 ستا د پلو سیوري دي نه ورکیږي

 تر لاندي غونډ به سي ستا کور کهول

 

 فان مع العسر یسرا ان مع العسر یسرا  -الله تعالی انشاء 

====== 

 ش۳۱۱۰  -کراچي 

 ریتوپ

 

 ه فکرونو کي توپیر ستهــو دي پــره یــه ســزونــمغ

 و کي توپیر ستهــپه سترگو کي فرق نسته دیدنون

 و ده، که رامین دهـلیلا ده، که شیرین ده، که دُرخ

 و کي توپیر ستهـــونــومــد عشق کیسه یوه ده په ن

 لاف نستهــحسُن پر تقدیس باندي هیڅ راز اخت د

 ي توپیر ستهــو کـــرونــــښکلا یوه ښکلا ده، تعبی

 ه عالمهـــي په عظمت کي شک شهبه نستـــــد مین

 ي توپیر ستهــــو کـــونــخبره ده پر دې چي په عشق

 بېلتون دئ که وصال دئ پردېسي ده که حضر دئ

 کي توپیر سته یو مخ ټول شواخون دئ په دردونو

 که اولاد دئــــوه نیـه یو دئ د یـــون له پښتـــــپښت

 ونو کي توپیر ستهــدا څه مالیخولیا ده؟ چي قوم

 ر مېنه راروان دئــــــوږ پــــد وینو سور سېلاب زم

 ي توپیر ستهـــــو کــــونــسورنا د غم ږغیږي په تال

 !ئ زلمیوـه ســې غلط نـــــو یـــــپه راز راز ادعاگان

 و کي توپیر ستهـونــدار ده بیانـــــر اقتـــــړه پــــجگ

 وږ د کور خرابېده ديـدئ زم د ټـــولــــو یــــوهدف 

 عمار په تاکتیکونو کي توپیر ستهسره تور استد 

 وي مقصد یې بل دئــولــي غـــــه سبا مــــپه نن و پ

 سته و کي توپیرـــي دي په قولونـــه شیطانـــنیتون

 ټول دفتر دي د دردونو مجموعه ده! هـــومــــمعص

 ي توپیر ستهـرازونه، دي نیازونه دي، شعرونو ک

====== 

 م۳۹۹۰  -گلشن اقبال، کراچي 

 

 

(c) ketabton.com: The Digital Library



 روڼې شپې 

www.hotakonline.com  33 

 

 

 

 وه کړی تماشو ويــــراز و، محـــره همـــل ســـه گــــکه ل

 ه آواره سيـــه بڼــــي لــــي چـــــار ســه چغــــه پــــبلبل هل

 د وصال په نشــــه مستــــه، پـــردېسـۍ ته دي نظر دئ

 ه نه وي نو څه وي، چي بېلتون د چا مېلمـه سيسانح

 نې جوهر چاته معلوم وي، نې کمال وي رابــــرسېــــره

 که له تېکي را بهر سوه، تـــــوره هــــله رخشنـــــده سي

 هیڅ یې مه باسه له خیاله پر بیده احساس هم پام کړه

 ه ساړه نغري څه کله سرې سکروټـــي را ښکاره ســيل

 د تېرې توري په شانـــــي غــــوڅــــــول کا، پرېکول کا

 هی توبه یې له گـــــوزاره چــــي قلــــم د چــا وسلـه سـي

====== 

 ع۳۹۹۰  -کراچي 

 بېخوندي

 

 له ژوندونه مي وا نه خیست د خاشې خوند

 یــــــو مخ د هـــــدیــــــرې خوند ابادۍ کــــوي

 هــــوســــونــــه د وطــن چــــي را پـــه یاد سي

 له حسرته څه گنډېر سي زما د خــولې خوند

 تقاضا د ســــن و ســــــال ده کـــــه څــــه ټکه؟

 اخیستای نه سم هیڅکلـــــه لـــه مېلې خوند

 د لذت حس یې ایستلی زما لــه خولې دئ؟

 ه دئ تللی له اوبـــــو څه د ټـــــهټــــې خوندک

 د هجرت ژوند به ونـــه شمېري په ژوند کي

 چي یې څکلئ وي د خپلـــــي کاشانې خوند

====== 

 ع۳۹۹۰ټهټه، کراچي 

 دومره نو، نه

 

 مال و زر یې کوترم کړي

 سترگې هیڅ نه په مړیږي

 حیران دومره اشتها ته

 يتناول هم حد لر

 رمڼو سترگو یې گوپه رو

 چي وطن مي سودا کیږي

 د سکوت وار راڅه تېر دئ

 تحمل هم حد لري

 په ښکاره د قام غمخور وي

 په باطن کې ریښې کاږي

 ډېر مي ځان کړلی ناگار، خو

 تجاهل هم حد لري

 نه پوهېږمه ناپوه دئ

 که عندي گټو ړوند کړي

 کور دي وران سه آ کور مغزه

 تغافل هم حد لري

 ښتونه پیدا سويله پ

 پښتنو شیدو لوی کړي

 دا سپیتانه دي له کومه

 تنزل هم حد لري

 که افراط د شیطان کسب

 تفریط هم هیڅ په کار نه دئ

 منځلاري مي زړه لا شین کړ

 تعادل هم حد لري

====== 

 ع۳۹۹۰  -گلشن اقبال، کراچي 

 موج

 

 پرله څرخي پر له اوړي

 سر وهي له غټو سخرو

 انهځان راباسي له طغی

 واري خوري لکه د تورو

 له ها لیري څه رادرومي

 د ساحل پر لوري ناڅي

 د آرام ژوندون په تمه

 تر خوله سپین ځگونه باسي

 نه دریږي نه تم کیږي

 په سکون کي وایي تلخي ده

 بهاند سیند دي ور ښوولي

 ني دهیرپه تگ کي شېچي 

 نه په شپه له تگه ولوېد

 نه د ورځي پر کرار دئ

 ساړه ژمينې پروا له 

 نه د دوبي پر اهاړ دئ

 تقدیر بار ور په شا کړی

 رسوي یې و مزله ته

 تدبیر لاره ور زده کړې

 سم څارو یې و هر پله ته

 روڼ مثال دئ و انسان ته

 عظیم درس دئ و بیده ته

 پوښهاري یې نغمه ده

 شنوا یې ده و کاڼه ته

 که لاهو موجود پر پېښ سي

 یا سېلاب راوړې گرگه

 سته رېگ تهځغلوي یې پا

 ژغوري ېغوري یې له مرگه

 آفرین دې پر همت سي

 نه سو ستړی نه ستومانه

 نې ارمان د ساحل پرېښود

 نه له بخته سو پښېمانه

 موجه زه لاهو انسان یم

 څپې زه ورک لاروی یم

 پر اوږه باندي مي واخله

 اوس لا مړ نه یم ژوندی یم

 که مي سترگي ترخو اوښکو

 کړې کمزوري ړندې نه دي

 ه مي خپه ملگري نه کاک

 لا پتلیس دي ریچې نه دي

 که مي لېڅي دي بېواکه

 که حواس مي دي پرېشانه

 خو نجات ته امید ډېر سته

 زړه مي تور نه دئ له ځانه

 د ساحل و پاسته غېږ ته

 رسوه مي لا ځواني سته

 اوس لا هم د چاري سر دئ

 لا مي زړه کي څه مستي سته

====== 

 ع۳۹۹۰  -کراچي 

 په یاد چي سې وطنه را

 

 چي په یاد مي سې وطنه

 د نړۍ جنت خُتنه

 د ښایست و ښکلا کوره

 د غیرت و ننگ مامنه

 ته وا هډ مي نینې کیږي

 ته وا روح مي ځي له تنه

 په ژوندون ته وا ښخېږم

 مرم بې گور و بې کفنه

 چي دښتو، رغو ته گورم

 را په یاد دي سر درې سي

 هغه دنگ دنگ اوچت غرونه

 ټول ډک، له سمنهله غا

 چي وداني مېني وینم

 را په یاد مي وران کورگی سي

 زړه مي و اېشي له جوشه

 وایم، تف پر تا، دښمنه

 چي سمسوره اورشو وینم

 ډک بهاند څپاند رودونه

 را په یاد مي ارغنداو سي

 زړه سي تور له بل گلشنه

 چي تورۍ پنجابۍ وینم

 را په یادي پښتنې سي

 مینه ناکي، حیا ناکي

 ورېښمن لېځي سمین تنه

 کلیوالو ته چي گورم

 را په یاد سي کوچۍ پېغلي

 پر سرو یې ډک منگي وي

 پر دښتو یې کږدۍ پلنه

 څه ښایست دی خدای ورکړی

 څه عفت یې وربخښلی

 شاپېرۍ د کوه کاف ده

 ورته پکه و پمنه

 حورو حسُن دئ اخیستی

 عاریت د دې له حسنه

 د شبو گلو وږمونه

 دنهمنشعب یې له ب

 آ د هست و نېست مالکه

 را ودان مي وران وطن که

 را یو موټی مي ملت که

 !لویه ربه، لوی څښتنه

====== 

 ع۳۹۹۳   - پنجاب اورگاډۍ

 ه ديــــو نـــــاري د بخښلـــــن چـــه د نــــک

 و نه ديــــدلـــــریـــــم د هېــــــۍ هــــــپرون

 !ه دروسوهــــم دا څرــــــودي م! هـــــوطن

 ه ديــــو نـــې دي د کتلـــــډوالـــي کنـــچ

 ر دئ روانــر حضـــــر ســـــزو پــــکه د اغ

 لو نه ديالم د گــــــې هـــــي شپـــــپردېس

 ور له مینيـــواتـــه خـــه یمـــې نـــښایست

 و نه ديـــــــاوي د سهلــــــــو ستا جفـــــخ

 و څخهـونــه مزلـــم لــــه نه یــــانـــومـــست

 ه ديـــــو نــــــلــــــر دا لاري د وهــــــگـــــم

 په زړگي تور اشنا شکمن سوې پر څه؟

 و نه ديــــلـــیوــــې د ازمـــــولــــا ولـــــزم

 رومهــاوښکي مي وچي سوې له ډېره گ

 ه ديـــو نــــلووــــه د ښــــــونــــــد زړه داغ

 و جواب راکړ، وایيــــــرگـــــینو د ستچ

 ه ديــــــو نـــــولـــــویــــــې د تـــــــدا دردان

 وسواسه پرې مي ږده مکوټ دي کړمه

 ه ديــــــو نــــولــــاتــــې د مــــوبـــــا تــــزم

====== 

 ع۳۹۹۸  -کاناډا  -ټورنټو 

 د سخت زړو واکمني

 

 ه هر کنارهـــونج لـــر کـــارې دي له هن نــــن وطـــــد وط

 م له دې ناتارهـــــه له دې غــــې څښتنــــچي را ژغوره ی

 ې چارماري سويـــــه واکمن دي، عاطفـــډبرین زړون

 ول له بازارهــــو، شرافت ټــــرڅ ســــکرامت د انسان خ

 ونه کنهگار سولـــــو لاندي، عصمتـــــعفتونه تر پښ

 دارهـــول آبــــه ســــدي له سترگو، ټول بې آب اوبه تللي

 هیلو تور ټیکري پر سر کړل، د نجات لاري کوره دي

 ه بهارهــــــامیدونه ټول خزان دي، ښایست کوچ سو ل

 رهــــــــي دا خبــــــي، ژړوي مــــــي، ژړوي مــــــژړوي م

 ه خپل پلارهـــچي را پېښه له خپل وروره، له خپل زویه، ل

 ونه نه قبلېږيـــزموږ په خولو کي اثر نسته، زموږ خواست

 روردگارهـــــــتې په خوله کرم راجوړ کړې، اې قادر پ

====== 

 ع۳۹۹۸  -کاناډا  -ټورنټو 

 تاج اخندزاده

 

 م اخندزاده وــــو عالــــي یـــــدهار کــــــکن

 ه، دانسته وـــه، باریک بینــــنکته سنج

 ې څارلېـــــه یــــې لارۍ بـــــې لارو بـــــد ب

 ه یې غندلېــۍ بـینـــــې دو بــــې دینــــد ب

 ول بدعتونهـــل ټووـې ښـــــه یـــــو اولس ت

 هــــارونـــــاږه کــــه د شریعت کـــــه نامـــــپ

 ه ښوولهــدا چاتـــه خنـــــې پــــه یــــمـــذمی

 ولهـــــونه لڅـــــې عیبــــــو یـــــــه ټکالــــــپ

 ره ظرافت وــــه ظاهـــــې پــــان یـــــر بیـــــه

 ه دي شانه درس د عبرت وــــي و بـــخو چ

 دلیـــــــوهېـــه حقیقت و پـــــلام پـــــــد اس

 ه برهان کي و غښتلیـــــق و پـــــه منطـــــپ

 تهل ـــــر عمـــس و هــــل اولــــملتفت د خپ

 ل تهــل ورور و کاږه پـــــم څارو و د خپــس

 زې ديـعصرو د خولې ورد یې وجید هم

 زې ديـــر ما لا هم مـــې تـــــي یـــــدلـــرسې

 ه دا، سيـــرق پـــه وې د انسانانو فــــده ب

 وږ او تاسيـر دئ بل مسلم بل مـــــیو کاف

 وښتنهـــیو وخت ورڅخه وکړه چا پ  12وای

 هــومــــم لاره لټــــــورک ی! اخونده يــــــچ

 ريـــــا ډېـړي دي تـــــري کـــــرت خبــــد عب

 ري؟ـــلام چیـــــه مسلمان و اســــــوم بــــلټ

 وابـه ورکړ دا جــــــې ورتــــرت یـــپه حس

 ابـي جنــــعال( دزادهـــــــتاج اخن)م ـــعال

 يـکه اسلام غواړې خوندي په کتابو ک) 

 (يـرزه قبرو کـــوې گــــــه لټــــــمسلمان ک

 دی وای نن ورځ تاج اخندزادهـــــه ژونـــک

 ر سرښتهـــوږ پـــم وای دا زمـــــڅه بې حک

 وو غارت کړوــــچي د دین په نامه چور ک

 ړوـــــل مصلحت کــد قت موــه نـــد اسلام پ

 و واچول درزونهــوم مـــــه نــــــد ورورۍ پ

 ړله ښارونهــو وران کـــد چوکۍ په حب م

 و وجنگول وروڼهـــوم مــــه نــــاد پــــد جه

 ه نوم مو لوټ کړل اولسونهـــــوی پــــد تق

 و زړو کيـــــه پاکـــــږوو پـــــونه زېــرتـــنف

 وان و زَړو کيـــوو ځــــــۍ را پاڅــــدښمن

 کي دوــــرونــــه کوو په کـنشه ــدونــــحس

 و په بېلچو کيــر پاشــــعیض پارو پتبد 

 ن و مذهبـــل دیــــر خپــــړۍ پـــندوو نخ

 ي سته نه ادبـــو نېکـــــه مــــه اخلاق نـــن

====== 

 ع۳۹۹۳  -کاناډا   -اوکویل 

 مدني وحشت

 

 ما تمدن په تصور کي و گڼلی بل شان

 یوه هوسا ټولنه

 یوه سالمه فضا

 ۍ چاپېریالیو د ورور

 د کار و کسب دنیا

 یو آبرومنده ژوندون

 د مادیاتو له غوغاوو څخه پاکه اورشو

 ما تمدن بللی

====== 

 ما تمدن بللی

 چي پکښي حُسن د بازار د سواگرو په لاس

 یوه متاع د خرڅولو نه وي

 چي د حیاوو په پردو کي سینگار سوې ښکلې

 د ښایستونو په سیالۍ کي تر چا پاته نه وي

 ندایې حسُن، عفت ناز، عفت مکیز و خت عف

 او بس همدا مي وه گڼلې مدني فرشته

 انساني تمدن بس همدا مي و بللیاو 

====== 

 خو، چي اوس گورمه د پېغلو مرمرین ورنونه

 د نو رسانو له جنونه ډکه ټنډي سینې

 د نابالغو نسپړلو سرو غوټیو پاڼي

 د منفعت په نامه

 د تجارت له پاره

 لوڅېږيپر بازارو 

 په څو تنگو خرڅېږي

 نه څوک توبې پر کاږي

 نه څوک لاحول وایي

 یوازي زه یم چي خولې سم سر تر نوکه پوري

 اوښکو سېلابونه مي تر زنه تېر سي تودود 

 توی سي گرېوان ته

 او د زړه سر مي مکوټ مکوټ کړي

 له خولې څه وباسمه( اوه)په حسرت 

 د خپل ضمیر د محکمې په ازانگن تالار کي

 څو غټي کرږي وکړم

 آخر، دا څه کانه مي وکړه په ځان

 سپین پښتني ژوندون مي څله کړی الیش په جنون

 په مدني لېونتوب

 په داسي ژواک

 چي د ځنگلونو وحشتونه به پر سترگو کښېږدې

 ځناوران به درته ښکاري د عزت نمونې

 تا به هیڅ له وسه نه وي پورهسخو 

====== 

 از مي غمگی نه سړېږيافسوس افسوس چي په هیڅ ر

 نو گلومه به یې

 تر هغه وخته پوري

 چي د نجات د قاصدانو راته پام سي آخر

 چي په تړلې تڼۍ

 د مدني وحشت له بنده څخه خوشي سمه

 د خپل هیواد پر مقدسه خاوره

 د خپل مامن پر مځکه

 د شکرانې له پاره

 دا خپل تندی پر خاورو ولگوم

====== 

 ع۳۹۹۳  -کاناډا  -اوکویل 

 د کابل ناورین

 

 رېږيــــــو تیــــهغه ناورین چي پر کابل

 ر زړو تېرېږيـــوږ پـــــد دوی پر تن زم

 ور راغليــــر تـــم سپین پـــــد زمانې ه

 ږيــــــــرېـــــړو تېـــــو د ســـــریـــــپر کک

 و تېرېدهــــوبـــد ځوانۍ شپه مي په خ

 رو تېرېږيـــوگیــر شــون پـــــنن د بېلت

 ئــــلـــــا واوښتـــــم د دنیـــــــته وا اقلی

 و تېرېږيـــه یخــــۍ فصل پـــــرمــــد گ

 ي سولېـــــې اهاړینـــــي شپـــــد پسرل

 ږيـــــرېـــــه پکو تېـــي پــــــــساړه د ژم

 ږي پر دښمن په خدایږوــــــنه مي لوری

 ژوندون چي  سخت پر پښتنو تېرېږي

 ي رشتیا د زړه خبره غواړېـــــــه مـــــک

 اور په ها ژواک چي بې پښتو تېرېږي

 واد میشت اشنا شکرونه کاږهــــپر هی

 ډو تېرېږيـــــتون زور زموږ تر هبېلد 

 و ماڼېجن راڅخهــــــــد مرگ قاصد س

 و تېرېږيـر گوښــــــــچي پر ما راسي پ

 وهـــــخنـي وتــــــږ مـــه لـــــــد امید حس

 ږيـــرېــــزو تېـــــې مــــحوادث زښته ب

 ې بله چاره نه کړه پیداـــــوم یــــــمعص

 رو تېرېږيــــه شعـــــه غم پـــــــد بېلتان

====== 

 ع۳۹۹۳  -کاناډا  -اوکویل 

 د الفت پر پله

 

 وهـــــه ماتــــه مـــــونـــــد لیلا زړه مجن

 نه مه ماتوهوــــرخ پښتـــــو نـــــد پښت

 ونه غورځيـــــکه په رگو کي دي ننگ

 ونه مه ماتوهـــــولــــوه قـــــه ماتــــخول

 ه کوئـــــۍ مـــــد د تسلــــکه وا، امی

 ه ماتوهــــدومره خو کړه چي زړونه م

 ه پوښتهــه ما څـــد غزنوي رسمک ل

 ه ماتوهـــه مـــــونــــــوه رسمـــــبت مات

 رو سلطانهــــدیـــــو هـــــشوـــــآ د خام

 ونه مه ماتوهـــــــعیش در بخښم تخن

 ه ماتېږيــــــــمغزي ماتېږي خو قام ن

 ه ماتوهـــــه مـــونــــل تېغــخپ! جلاده

 و اوږده په مخکيــــه مـــونــــمنم مزل

 ه مه ماتوهــــــــونــــه در جار، گامـــهل

 ړه وسوځهږ زــــــې مالیاره باغ لـــپر ب

 ه مه ماتوهـــــونـــــوه ښاخــــگلان شک

 ه پستو څه خنداــــره  لـــــغمو کړه هې

 ه مه ماتوهـــونـــنور شول! هـــــراتـــــه

 دایه غواړوـــه خــــل 13له خپله توله بې

 وهــــه ماتــــرونه مــــر داد ســــــد بل پ

 وا د قدرت جنون مي نه پرېږدي نور

 ه ماتوهـــــډونه مــــــوه هــــک يــــسیال

 ه ویلي؟ـــــیاد به دي وي چي الفت څ

 (وهـــــمه مات ونهـــــسر مي وهه خیال)

====== 

 ع۳۹۹۳  -کاناډا   -اکویل 

 ه لیري پاته ديـــــــی بهارونـــزان وهلــــد خــــژون

 ۍ دي سهارونه لیري پاته ديــــرېســـې د پــــشپ

 زدې کولای سمــــور نه یې په خیال نــــپه تص 14نې

 ر منځ دي یادگارونه لیري پاته ديــــغرونه مو ت

 ي به کرۍ ورځ و نغمه نغمهــــزما د خیال بلبل چ

 وره چغارونه لیري پاته ديــــــــه خــــنن سو رانج

 وچ له وطنه سوـــینتوب کرردي ده ناــــیو مخ نام

 کردارونه لیري پاته دي ږو د مېړانيــــــدایــــــــخ

 خوږ مي د زړگي وایي طبیب کمښت د وینو دئ

 م انارونه لیري پاته ديـــــــوه یـــــه سبب پــــپ 15زې

 ن د لیلا غېږ کي ديـو چي د وطـــــویاړ دئ د هغ

 ري پاته ديـــــــه لیــــدهارونـــــسخ زما پر حال کن

====== 

 ع۳۹۹۳  -کاناډا  -اوکویل 

 نه یې= نې   
15

 زه یې= زې   

 بد عواقب

 

 ه به پر اوريــــــــې سو آفتونــــــوټــــره ټــــــــه ملت ســـــــک

 ر اوريــــه پـــــــــونه بــــــــــــو بارانــــــــــرو و د کاڼـــــــــد ډب

 نېکمرغۍ به ځیني بار سي بدمرغۍ به ورته چوک وي

 ر اوريـه پـــــب هـــــه بلاوي، فسادونــــــي بــــــرې نازلــــــپ

 کال په کال وي 16ېــــي وچکالۍ بـــــمرضونه به په گډ س

 ه به پر اوريـــــــونـږي، سېلابــــي کېـــــپر حاصل بې وس

 ونهــــي سمي لاري گړنگــــــه وچ به ډک دریاب ســـــــورت

 رير اوـــه به پـــــدرونــــــکه، تنــــــې ټـــــده بـــــره تالنـــــه

 ي هر یو ښار بې پېښور ويـــان ســــې حاکمــــــظالمان ب

 17ه، سره اورونه به پر اوريــــــــکور بې گور سي لا د پاس

 و بې اولسونهـــو په شـــــش يـــــلوی قامونه به یې تپ س

 ه به پر اوريــــونـــــدۍ وي، تاړاکـــــکور په کور به یې ب

 ه وي، پلار بې قدر وي بایللیـــــه خفـــــورور له وروره ب

 ر اوريـــه به پــــــونـــــږي، نفاقـــــې تباه کېـــــۍ بـــــکورن

 ي ژاړي، ایمنېدو ته بې څوک نه ويــــه یــــــي بــــــنازول

 ه به پر اوريــرهارونــــه پـــــــې درملـــــــه بــــــې علاجـــــب

 ه، طالعگاني ماڼیجنيــــونــــــبخت ېـــــــه یـــــــرور بــــــم

 ې مېلمه وي شامتونه به پر اوريــــــه یـــــي بخت بــــــاس

 ې مخ تور و نړۍ تهــم بـــــهم به خدای ځني ناراض وي ه

 ه پر اوريــــونه بـــــــه شا وي، لعنتـــــــه ورتــــــد رحمت ب

 ان دئ نن راغلیـي بیان کړ پر افغــــــي مــــه حال چـــــدغ

 یـړې بیا ښاغلــــــرمه دا ملت کــــخدایه ته یې سې پر زې

====== 

 ع۳۹۹۳  -کاناډا  -اکویل 

 .مخفف توری دی( به یې)په دې نظم کي هر ځای د  (بې)  
17

 :و بیت له تصرف سره تضمین سوی دئ په دې بیت کي د رحمان بابا ی  

 وـــــمانــو حاکـــــبب د ظالمانـــــه ســـــپ

 کور و گور و پېښور درې واړه یو دي

 د استاد هڅونه

 

 و ته هڅويـــــوشتـــه نـــــه کابلـــــي لـــــستاد ما

 ه هڅويــــــو تـــــوتـــۍ په مات وزر و الــــــمرغ

 ې څه لیدليــــدي کـــــور تنـــــخبر نه یم زما په ت

 ویو کارنامو ته هڅويـــي و لـــــچي مات زړه م

 سخت ځپلی ۍ یمرېســـــکه هر څو را خبر چي پ

 دو ته هڅويـــــــړېـــــــه گـــــــبیا هم مي توړۍ ژب

 ې فیضونه راته خانديـــد لیک په هره کرښه ک

 رع مي ترانو ته هڅويـــــره مصـــــــــر هـــــــد شع

 ون څخه راباسيـــــه سکــــي لـــــد هیلو قافله م

 دو ته هڅويـــــــوځېــــې خــــوري د سبا یـــــپر ل

 ه څاهه کاږيـو مي د یاس لـدونـــــیوسف د امی

 و ته هڅويــــــــو کنعانــــــۍ د ارزوگانـــــــولـــــټ

 دو تهـي نه پرېږدي و وچېـــښاخونه د لاښ بڼ م

 ويـو مي غوړېدو ته هڅـــــریحـــۍ د قـــــوټــــغ

 وړېدلیـول دئ غـــــــو پېڅـــــدیـــــپر ما د نامېن

 دو ته هڅويـــــــوپېــــــي چـــــه مـــــحسوده زمان

 ي لاندي کړیــونو هســــه غمــــزما زړه د بېلتان

 رو ته هڅويــــــي له ژونده هدیــــو مخ مـــــچي ی

 ان گورمـي کردې د افغـه خجلته چې سم لــــخول

 ويــــبېدو ته هڅاور خرـــــچي ورور د ورور د ک

 ایلهـونه ور ستـــــارمان کړم پر هغه چي مي ننگ

 ويـدو ته هڅــــــوټېـــول خپل اردلیان و لـــــنن ټ

 ړي؟ـدا څرنگه جادو دئ دا کورډاګي څه په وک

 ويـړو ته هڅــــــــي و جگـــــي ارادې چــــمصلح

 دا دهـــه یلــار لیري شپـــسه ما توره تیاره دهپر 

 18دو ته هڅويــــي د سپېدو و چاودېــــاستاد م

 ه مېړانه د بېلتون درانه غمونهــې پــــنو گاله ی

 دي آیندو ته هڅوي( ادـــرش)ي ــومه چـــمعص

====== 

 ع۳۹۹۳  -کاناډا   -اوکویل 

زما محترم استاد پوهاند رشاد صاحب له کابله یو لیک ټورنټو کاناډا ته رالېږلی و او په هغه کي یې   

دا شعر مي په هالینډ کي د استاد د . دا شعر د لیک د رارسېدلو په شپه وویل سو  زه لیکنو ته هڅولی وم

 (هوتک. )اتیایمي کالیزي د نماځلو په غونډه کي هم ولوست 

 رمبې جرمه مج

 

 ه لوړو غرونو کيــــر پـــــر ســـــا د بام پـــــه د دنیــــهلت

 يــــو کــــــــو و ښارونـــــه کلیـــــان پــــه د تهن جهـــدلت

 ه سرو دښتونو کيـــي خپاره پــــو کـــــږدیــــهلته په ک

 و کيــــړاوونــــو کــــه خـــي میشتـــــو کــــدلته په ماڼی

 لا یې خمه دهـــو اولس چي تیک یې غاړه، ماوسي ی

 ه له هر چمه دهـر راز دروهـــه هـــه لــــې سینـــــه یـــــپاک

====== 

 خوار دي پیدا سوي خو جگ سر باندي مړ سوی دئ

 ړ سوی دئـــه ننگ چا ته پــه پــوی نــــنه چا ته ټیټ س

 تاجونو ته ونو ته،ــــي دي تختـــــولـــــې رســـــور یـــــن

 دئ په وینو ککړ سوی دئ ویــــــر ســـــه سپــــورتدی 

 ه کلک وارونه خوريـــه ستمــــــو لـــــې دردانــــنن د ب

 ه مزله کي تیندکونه خوريـــــــو پـــــونـــــورتمــــنن د ت

====== 

 و ته دانگلي ديـــــولــــه کــــخ مسخــــې د تاریـــــچا ی

 ه ښاغلي ديـوم بدي دي چي دوی و تــــنڅوک وایي 

 دي ناگاره ديـنښان بان مو نوــر ویاړونـــې پـــڅوک ی

 ه راغلي ديـځیني وای دا څوک دي؟ له کوم بل ملک

 ون لرهـــجنـلا و دې مـــــړې ده ســـــــوه کــــــو یـــــولـــــټ

 ون لرهـی دئ جنــــولــــــې رســـــــۍ یـــــــد د دښمنــــــح

====== 

 دی ده څه یې کړي دي؟ــــه یې تعــــــڅه یې ده گناه؟ څ

 ه عیب مو کږلي دي؟ــــه څـــــو زړه ډک دئ پـــــڅه له م

 ې میندو خپله غېږه کيـې گناه وي چي یــــــه یــــدا ک

 ر خلک یې روزلي ديـــــــوی اتلان و د ســــل  -وی ـــل

 

 ي غیرت یې په شیدو کي ويجار تر داسي میندو چ

 وم چي همت یې په سینو کي ويـــــــر داسي قــــجار ت

====== 

 ونه یو کولای سيــــي قومـــــو چــــــجار تر داسي هیل

 ولای سيــــي سرکښ را ایلــــــو چــــــجار تر داسي مټ

 ي و اسرې څخهــــه تمـــــي بېلـــــــر دا اولس چـــــجار ت

 ونه سازولای سيــــو تاریخــــــوي خــــــویـــــي تـــــوین

 ي پخپله په کږدیو خوښــــــۍ گټــــــه ماڼــــــورو تـــــن

 رنگ یې په سیالیو خوښـــگ یې په سیالیو خوښ، شـنن

====== 

 ع۳۹۹۳  -کاناډا   -اوکویل 

 ا وي او که ستا ويــــښو ته ښه وایه که زم

 ر دنیا که د هر چا ويــي پـــــرک سبد دي و

 ه دوسته څخه کېږيــه لـــــۍ هیلـــــد دوست

 ې اعدا ويــــــولــــــــې اچــــــــۍ کـــــــــدښمن

 ه دي  دښمن وــهوښیاران وایي ځوانمرد ک

 ي بالا ويـــــــرخــــپر نامرده دوست به سل ب

 وخېژي ۍ تر زړهــــــولـــــې گـــه یــــعاقبت ب

 ا ويـوپک په زور که هر څوک خانتمـــــد ت

 ر سر ويــردار به ځای د دار پــــه ســــــد هغ

 ر سودا ويـــــد ملت پر س 19ېــــــچي په سر ک

 ړه پښې کړئې ور داغي دواـروټو یپه سک

 و په نڅا ويـــــــردیـــــه د پــــــي و ډول تـــــچ

 ي کاــادشاهـوو په ـــــگانـه زور د بېـــــچي پ

 ه نسکور نن یا سبا ويــــوی تخت بـــــد هغ

 ي ته هیڅکلهـــي و مځکـــــه رســــن 20شا دې

 ې پر شا ويــــۍ بار چـــــرانـــــد ملت د کام

 وي بل سرښندل کاــــوڅـــــــرونه غـــــــــیو س

 دا ويـــرق په همـــــر فــــــــرهبد زن و ـــــد ره

 ه طالب رسېږيـــــم هغــــــه هـــــب تـــــو مطل

 ا ويـه راستۍ و په صفــــې پــــــچي طلب ی

 کي یې= کې   
20

 دي یې= دې   

 ه نه رغېږيــه بل څــــور اولس پــــــــدا رنځ

 ره دوا ويــــــځ لرن 21ه بېـــدت نسخــــــد وح

 ې تاجکه څوک جگ نه کاـــــن به بـــــدا وط

  ويې پښتونه به بیا پښت پر پښت تالاـــب

 ي د ورور په څېر نه گوريـــــــزاره ته چـــــه

 ر د چا ويـــــــرزه فکـــــه بل هــــــه بــــــتر هغ

 ږيـــه سمېـــــــــــړۍ هلـــــــــه بېـــــد ملت چپ

 ونه همنوا ويـول اولســـــــي د ملک ټـــــچ

====== 

 ع۳۹۹۳  -کاناډا   -اوکویل 

 به یې= بې   

 ران وطنـه د گـــــــزیـــــــې تجــــه راوینــــــي مــــــــالِهِیا 

 ه د گران وطنـان کړې خوار خستـــي دښمنــــــد یووال

 ږيادونه دي چلیـور بــدلی تــــــشمال دئ خښمې رسو

 وه د گران وطنـــــــــي و مېــــــاڼـــــدت پـــــــرژوي د وح

 اند سیندونهـــدت څپـــــښه یې وینم چي وچیږي د وح

 ي کوره د گران وطنـــې ســـــه یــــینسته چي سرچبېره 

 سر کړل 22ي دامونېــــد هیواد دښمنان یو سول شیطان

 ي څېره د گران وطنــــــــکرښی کاږي پر ښایسته ښکل

 ړ جنگوي سکني وروڼهـــــــي یې جاري کـــــجنگ د ژب

 دانسته د گران وطن ږدي هیڅکلهـــــــدی نه پرېـــــژون

 دي اوچت ويحمل یې ورته گران سو چي افغان سرت

 ه د گران وطنــــــي روسیـــــــــه اخلــــــــــام راڅخـــــانتق

 ي غواړئــد حکمت هیله ترې مه کړئ سعادت مه ځن

 ران وطنـی سرغنه د گـــــــه تلـــــــر لاري نـــــکه د رب پ

 ر لور دهـډه کړې لور پـــــه گـــــوره تبــــــو تــــــانــــدښمن

 ران وطنـوله خوله د گـــــــه نه سدوست هم هیڅ وچپه 

 لان ديـوې باغچې گــــــــه د یــــــه اولسونـــــدا قومون

 ران وطنـړې  گلدسته د گـه کــــــپه خزان یې مړاوې م

 ر ويـدت نغمې دي سُــــــــــبهارونه دي تازه وي د وح

 ران وطنـرگه د گــــــونډ وي پر جـونه دي راغـــــــساول

 مـو پکښي جگي جگي وینــــــانانـې د افغــــــچي شمل

 نـه را پوره د گران وطــــي کړې اې خدایـــــدا ارمان م

====== 

 تالا هوسونه

 

 ر سوي مخ د یاـــــرم چـــــه نامحــــــخود به خاوري بادوم

 ی ورور چي اغیار سوـــه سکنـــــخود به اوښکي تویوم

 و را تالا کړلــــونـــــوســــــه هــــــدونــــــو امیــــــونــــــد کل

 نامیندۍ مو مېلمنې سوې د مرگي سترخوان هوار سو

 ونهـــــوریږي زاړه پلـــــو لاري نسکــــــږي د تلـــــکوره کی

 ار سوـدهـــــه کنـه پاتــــــه راڅـــــزړه تي ولوېده و ـــــښه م

 رېږيـدئ پر گلشن مو څه تې.نوم یې تاسي باندي کښې

 ار سوـزي سول چي خزان مو نو بهــــــونه مو اغـــــچي گل

 لــــــلــدان راغــــــل قاصــــــږئ نازور دارو د اجـــــرارسې

 ار سوــر تیـــو قبــــــــازه وزي د پښتــــــــون جنـــــــــــد پښت

 ونهـرگــــربادۍ دي و مـــــــونه بــــــــون و ناورینــــــــشواخ

 ي دا ملک بس و همدې لره تیار سوــــــــې چـــــــته به وای

 ونه مخامخ دي و افغان تهـــــویښتـــــــڅومره سخت ازم

 ن لره تور مار سوـــــوی،دی وطـــــــه بلا ســـــن ده تـــــوط

 م د رب حکمت و چي افغان په تورو تور سوـــــــه هــــدا ب

 ر خوارو لا هم خوار سوــــــا وه چي تـــــدا به هم د رب رض

 ه ورلوېږم سد مي هیڅ نه په رسېږيـــــــــې نـــــــو علت ت

 ون ولي بې سالار سوـــــــو پښتـــــره رهبرانـــــپه دې دوم

 ه به ساده څوک وي چي شاکي وي له پردو څهــــــــتر هغ

 23(ترخه و واکدار سو)ږي له خپل لاسه چي نن ــــــرارسې

 رگي نه لرو نړۍ تهـــــــــر سیاله ستـــــــولو تــــــشرمنده س

 ه پلار څخه بېزار سوــورور د ورور مرگي ته تږی زوی ل

 لمه ويه یې مېـــــم بــــسرنوشت د انسان دا دئ چي مات

 ه کوکار سوــــره پـــــــویه ســـــــه لـــــو دنیا ته یې راتگ ل

 و ته چي گوريــــوالــــــوزلۍ د وطنــــــــدۍ و بیــــــنامین

 وم باندي سهار سوــــــــي پر معصـــو کــــــپه زړا په غلبل

====== 

 روڼې شپې

 

 ې روڼومهــــپن په یاد تیارې شـــــوطد 

 ومهــه بلـــــوې ځان تـــــــو ډېـــــشعرون د

 شپه تیاره ده، تیاره کرکه ده نفرت دئ

 هــرومــــې تېـــــــدو یــــــه امیـــــد روڼا پ

====== 

 ه وي، توره تیاره ويــي اوږده شپـــــچ

 ه ويـــــانـــران وي د بېلتــــــم د هجـــــغ

 ور وي، طبیب دښمن ويــن رنځـــــوط

 ه ژړا نه ويــــي پــــــه ولــــــوم بــــــمعص

====== 

 ده یم، د شپې پر کار یمــــه ورځ بیـــــپ

 ي حریص یم، نه ډېر پر کار یمــــــــنه چ

 رخېږيـــــه څــــــرخ دئ چپـــــــد زمان څ

 کار یمه وا پرـــرخم، تـــــڅره ـــــــــــورس

====== 

 ارمانجني چیغي

 

 ه پردېسۍ کيــــــه پــــــانـــــبو د بېلتــــــه لمــــسوځم پ

 مایوسۍ کي هم پـــره په ماتـــــي تیـــــه ســـــورځ و شپ

 ر وس مي تېره دهـــــــر تـــــــوری د سفــــــــرمه څــــــــنه ل

 ره په مفلسۍ کيــج و عمـــدای حــــــي کېــــــه ســــــکل

 ه ميــــــي مینــــــه د ابا د مېنــــه زړه څخـــــه وزي لـــــن

 د یم د وطن د عشق رسۍ کيــــوکه بنـــــر نــــــر تـــــس

 ل نغري کي ويـور په خپــقدر د انسان خو په خپل ک

 ې په کرسۍ کيـي لټوي یــــــره ساده گان چــــــومـــــڅ

 ردیو تهــــزي پـــــــي مغــــــولای پښتنـــــــــم ټیټــــــنه س

 اپلوسۍ کيـې دي چـــــــــهر څو که یې وینم چي چړچ

 ړئ په دې خاوره کيـه کـــتمن ژوند تمه مکړئ د پمه 

 ۍ کيـــــــې دووســـــــده اخښل یې  ېــــــه د مایـــــتومن

 ي بل ارمان په ژوندـنسته د پردېس معصوم په زړه ک

 ېني چي یو وار بیا د خپل سپین سرای په اورسۍ کيکښ

====== 

 ارمانجني هیلي

 

 وپې جوپې خیالونه وي راځيــي جـــــز مـــــر مغـــــپ

 ونه وي راځيـــي زښته ارمانـــــدي مــــــر زړه بانـــــپ

 نهدا خوب دئ او که خیال دئ که پر زړه مي الهامو

 ي ځولۍ ځولۍ گلونه وي راځيـــــــه مـــــور تـــــو ک

 ل تر تلهـږم تــــــه پایېــــــې خیال وي پـــــد یار د کوڅ

 ه وي راځيــــــونـــــلاجـا وي عــــي مسیحـــــد رنځ م

 ې د یارانې ويــــرکــــــږ وي مـــــوصال وي د یار غې

 ونه وي راځيـــــــــمږوي ـــــه مـــــه وطنـــــو لـــــــزلفد 

 ي د همت مسابقې ويـــــــــړانـــــۍ وي د مېــــــسیال

 ي ډولونه وي راځيــــــــرت خیالــــه د غیـــــمیدان ت

 ونه وي خوښۍ ويـوانانو اتڼــــی وي د ځـــــی هــــه

 ونه وي راځيـــــه کېږي عشرتــــوبـــــرت پایکـــــــنف

 ادونهــــزاوي جهــــــره غـــــۍ ســـــوهــــپله جهل و نا

 ونه وي راځيـــوغــره تـــــي و نصرت ســـــوبــــه ســـل

 سوبمن زلمي را درومي نامیندۍ په سانگو نجتي

 ه وي راځيـــونـــــــرتــــو حســـــانــــر زړو د دښمنـــــپ

 24بدمرغیوډو اچولي ـــــر کـــــې وي پــــي یــــــرگــــــل

 ه خلاص کلي کورونو وي راځيـــــه ساندو څخـــــل

 هـــــــونـــــږي نفاقــــــره کیــــه ایـــــږي اهاړونـــــختمې

 ه وي راځيــــرونـــــي مجمــــــه د مینـــــو تــــــریــــــنغ

 ږي و مزلو تهــــــه وي رسېــــــونـــــــو کاروانـــــد هیل

 رسونه وي راځيـــري شرنگاشرنگ وي جـــــه لیــــل

 پل کورگي تهږي خـــې وي راستنېـــــپرگنپردېسي 

 ونه وي راځيــــــډو ناست تبسمـــــو شونـــــر وچــــپ

 رونه پاشيـــــــو د رحمت عطــــــــر لارویــــــرویبار پ

 ونه وي راځيــــه ډک ډک گلاب جامـــــو تـــــو ښکل

 ه زړو وتليـې لــــــــدل مات وي واهمـــــو پـــــد پېغل

 ه وي راځيـــــــــارونـــــو کتـــــــه د منگیــــــودر تـــــگ

 يــړي وریځـــــد پاس شمال را سم سي سره ماتي ک

 ونه وي راځيـــــــوډۍ ټالـــــډه د آسمان بـــــر څنـــــپ

 ردې سي پورتهـــتیارې خورې ورې سي د ظلمت پ

 ي سهارونه وي راځيـــه ښکاره ســـــرگـــــد لمر ست

 ه اوبه سيـرلاسې منجمد زړونــي بـــــه ســـــتودوخ

 ونه وي راځيـــــــوجــــه ډک مــــه محبتـــــي لـــــلښت

 ي درگيـــخړوب سي وچ دښتونه زرغونې سي وچ

 ه بهارونه وي راځيــــه ملکــــي لــــــوچ ســــــخزان ک

 دوه ورسره مله ويـــــــــواخلي غم ان 25رت توريحس

 عشرت یې پر ځای میشت سي نعمتونه وي راځي

 ي وي ټولۍ د اولسونوـــــه راروانــــــې تـــــــرگــــــج

 ولي پیغامونه وي راځيــــــــوري د ســـــر لـــــه هـــــل

 ي راځي له هري خولې پخې خبريــه مـــــوږو تــــــغ

 ه وي راځيـــدونـــه پنــــــوه مخـــــه یـــــو لــــــر ژبــــــپ

 د رحمت تر چنار لاندي ستومان خاطر مي کښېني

 ه وي راځيــــــــونـــــالــــه د رجاوو شمــــــه هسکــــــل

 ی دئ خالقه خوب که خیال دئـــرښتیا مي درڅه غوښت

 ونه وي راځيـــي ارمانـــوم چـــــــــه د معصـــــر ژبــــپ

====== 

 په روڼو سترگو

 

 رې کېږي د وجود په رڼو سترگوـــي پـــــي مـــــول

 ود په رڼو سترگوــار و پــه د تـــــږي تانستـــــشلې

 ه د حسب و د نسب ریښېـــــه بېخـــــو لـــــوزي م

 رڼو سترگوو د ځان په بود نابود په ــه یــــوه نــــــپ

 خېژي مو له خولې څخه غړانگي د بارکښ بوده

 وږ خیال چي نغمه ده د داؤد په رڼو سترگوــــــزم

 وئ پلمې په لوی لاس وزر له محفل څخهـــــمه ک

 د و حدود په رڼو سترگوــــــــوو حـــــم دم ورانــــس

 ه که تود غواړئ د پلار نغریــویــــاور د محبت ب

 ي په تور دود په رڼو سترگوـــــــمه شوړوئ سترگ

 ه ږدم څو ژوندی یمهـــــرې نـــــزه به د خلیل لاره پ

 ه رڼو سترگوـــــرود پـــــخیر که مي رقیب بولي نم

====== 

 د مزار شریف د فتحي

تپه مناسب
26

-   

 

 کیږي وټيــــــو مــــو وطن بیا یـزېری زېری هیوادوال

 وټۍ غوړېږيــــــــد غــــږي د امیـدا گشن بیا زرغونی

 ه هیلهـــــــن پـــــد وطـــــړل د واحـــاولسو لاسونه ورک

 ور جرگه ده افغانان رابلل کېږيــــرویس پر کـــــد می

 لوټماران د هست و بود مو کوږ مغزي له ملکه وزي

 ږيـــــــرمېــــسوداگر د خپلواکۍ مو په شرمو سره ش

 سرې فتنې د یرغلگرو سوې رسوا په گران وطن کي

 ه زړونو ولاړېږيــــــو لــــکه مــــد روسي تاړاک خپس

 و سوي ښارونهـــه لمبـــــي پــــدا د جهل و ځان غوښت

 ږيـــــه تاداوه ودانېـــــو لـــــو خټـــــه اوبـــــد وحدت پ

 مبالېږي درېدو تهي هیلي ســــــدلــــوېــــۍ لـــــپر تت

 ه تیارېږيــــــــو تــــــوتـــي الـــــي ارزوگانــــــاتــوزرم

 وړوي ځان و خندا تهـــه جــــــدونــــــي امیــــــدلـــــژړې

 ه سره پخلا کېږيـــــي بیا لـــــــع گانـــــروري طالــــــم

 ي مخهــــــــه ښکلـــي د وطن لـــــد نفاق د کڅوک ټپل

 م به له یوه مخه پاکېږيـــرهـــــه  مـــــي پــــــووالـــــی د

 ږي له څېرو څخهـــــوه کېـــــو محــــنښاني د مایوسی

 ورو څخه بارېږيــــــه کــــو  لــــــدیــــې د نامینـــــقافل

 زي و پرې هډونهـدا په ټونگ د بېگانه وو مات مغ

 بیا راپتلسېږي هــامید ډېر سته و پاک رب ته چي ب

 دلي اولسونهـــورېـــــي ځـــــدلـــــړېـــــو کــــــونـــــد کل

 وبه غیږ په غیږ ورځي مسیږيــه تر جنـــــه شمالـــــــل

 ز خیالونهـــــد مغـــــوي بــــــي ارادې دي اېلــــمصمم

 و د توحید پښو ته ټیټېږيــــــرکښانــــرۍ د ســـــکک

 ه دا بگړۍ دا دسمالونهــــــه ربــــــې پاکړـــــنظر مه ک

 رو راپه یادېږيـــــــه د پلـــــونـــــه ډک رنگــــله عظمت

 راوړي دا اولادونه بوري چيمیندي مه کړې باندي 

 ه کړې باندي وراري دا ځوانۍ دي نه رژېږيـــخویندي م

 دي یې نیسئ د وحدت دا خوځښتونهـــــپر تیک فال بان

 له پسرلي څخه ښکارېږي نښانې خول د سمسور کا

 اورېدلي مي له نیکانو چي سهار وخت د قبول دئ

 ږيـــــــار بلبل چیغېــــوی سهـــــباري زبه تاته ژاړم ل

 وروسته وطن دئ تر ایمانبل درد نه لرم په زړه کي 

 ر تېرېږيـــر ســـزو پـــــته حامي د دې ملت سې د اغ

====== 

 کنگل خیالونه

 

 ه چوپتیا دهـــوپـــیو مخ سکون دی چ

 ه نه شور غوغا دهــوڼ ستــــــنه د مچ ب

 ه دهـــــــي شپـــــره ده، د ژمـــــتیاره خپ

 ه ده نړۍ تې شا دهــۍ خپـــــوږمـــــسپ

 ه وا مړه ديــــــــه بـــده دي تــــخلک بی

 لا دهیو زه ویښ ناست یم شعر مشغو

 ام ديــــوري نهـــاسمان وریځ دئ ست

 رېښنا دهــــا بـــل ده تنــــه کنگــــــمځک

 ه زړه مي وطن کيــــــه دلتــــمیناست 

 م مل مي ژړا دهـــــــې زانگــــم یــــپه غ

 ي اوريــــروټـــن اور دئ سکــــپر وط

 ه وړیا دهـــــــــــه مفتـــــدون بیـــــد ژون

 هـــه وروري ده ورکــــتهیڅ نسم ــــرح

 وه نن یې پاتا دهــــړه ســــــه مـــــعاطف

 وــانــانـــه د انســـــه دي زړونــــــمسخ

 دف دنیا دهــه دئ هــــــر غلـــــجنگ پ

 ر خوله راغلهــــي پـــــره مــــــوه خبـــــی

 ا دهــــا وینـــخ حقیقت دئ رشتیـــتری

 وټي را کښليــــو ســــولــــر ملت ټــــپ

 وه سلا دهـــــــــه یــــر تــــــو فقیـــــد سپ

====== 

 فتنه

 

 ۍ جوړه کړهــــــه فتنه د دښمنــــــر راتـلوی فتنه گ

 وړه کړهــــــد سازاوه ده نننۍ جــــــرون قـــــــما د پ

 ه د سرو زرو امېلـــته و جانان ــــوړ کــــما ویل ج

 روټو گردنۍ جوړه کړهــدای ناترسه د سکــــده خ

 ه واک مي د ځان ورکړلیــر بالــــاله مشـــما د که

 ده زما له گرالبو و خپل ځان ته امیانۍ جوړه کړه

 ه نیازمنوـــزما د خیالونو تاج محل ته مو پام ست

 ۍ جوړه کړهـــــله سپین صدفه یې د خاورو کوټن

 ل له پارهـړه د تزویر زما د ښکېـــر کــــیې س لومه

 وړه کړهـور یې ژبنۍ جـــوه، نــــپه سیاست ونه س

 ن ميـکه وطــړ د پلار و د نیــــراڅخه ورکه یې ک

 وړه کړهـې مینه مورنۍ جـــــي ملکه یـــوقتــــله م

 ي ماڼۍـې ځانته دنگي دنگي ښکلـــــــــوې درول

 وړه کړهـې جونگړه مونانۍ جه یــــــو خوار ملت ت

 هـکیـــــــونـــــو شپـــــو د رم وــــو د گلغوا و غیلد 

 ړهـوړه کـکورنۍ ج جگړه ديهوس د تخت دي کړ 

 م دئــرو خُـــــــډېـــــاو گن د زهروسمدم یې وینمه 

 ړهـوړه کـته گاڼۍ جدا چي په خپل خیال یې گڼیو

 وــم خلکــــــــیر پېښ ــــه ټبــــپر څه بې مهرو محبت

 ړهــوړه کـــچي له میرې یې راته نن مور سکنۍ ج

 يــځــــــد زړه زخمونه مي په اوښکو نمکینو مین

 ړهـوړه کـــناپوه طبیب وایي نسخه مي یونانۍ ج

 ه ديـونۍ اوبـــــو لېـــــولــــه ټــــته وا چښلي یې پ

 ړهـۍ جوړه کــــد ژوند هم لېون ېچي لار و لیکه ی

 ل دي نور شپېلۍ نه وهيــرافیــقیامت معلوم سو اس

 ه افغانۍ جوړه کړهـــــکعرصات میدان یې مځد 

 شاعر خپل بیاض ته ستومانهد روڼو شپو ستړي 

 ه مشواڼۍ جوړه کړهــــــرکیبــــد وینو اوښکو له ت

 معصوم که دئ ماشوم خو نه دئ ږغ سو چيشگر ېو پر

 د ده برخه کوچنۍ جوړه کړهې ـــــه یـــــه ازلـــــوې ل

====== 

 بجې ۸:۱۰د سهار / ع کال۳۹۹۴/فبروري/۳۱جمعه 

 دخولګۍ ټکور
 

 وــــــــــــه دزاریــــــــــرم نه ژبــــــــــــــــه سردټېټېدولــــــــــــن

 وـــولګیـــــــــــه په اورونودخــــــــون ټکورومـــــــــــــــــجن

 وـــوبانـــــــم بل عشوې ته دخــــــــــــــیوښکلوته تسلیم ی

 وــــــــــــــــــه دپیریـــــــوم لښکروهمـــــــواني راږغـــــــــــځ

 هــوه بیداره اوســـــــــــــــــــــــه توره ډال سمبالــــــــــــشباب

 وــــــــــــــــروته دځوانیــــــــــــم کیندي وقلمــــــــزړښت نغ

 مــــــــــــــوټوله اخلـــــــــــــم اجاره دګلاب پاڼــــــــــــــسباځ

 وــــــــــــوندوم په خوشالیـــــــــــــسرې اوښکي دشبنم پی

 ېـــول ئــــــــــــــــــه دلیلاچي مچـــــــــــه باندي مینـــــغالب

 وــرداري دي دسپیـــــــــــــلې مکنه مجنون وپوه چي خو

 اتهـم پــــــورمي دئ دخټي چي په مینه کي یـــــــــــــــقص

 ړیوـوی دپېــــــــــــــــه میراث راپاته ســـــــــــــــغروردئ پ

 وڅيـــــــتیارې دي تروږمۍ دي تېرې تیږي دي پښې ل

 وـــــــــــــراغزیرسکروټولاروهمه پــــــــــــــــــــــــقدم ږدم پ

 ده ،وږی تږیــــــــــــــــه،سرګردانه،لالهانــــــــــــــمحتاج

 وــــــــــــه ،نه اراده دمرستندیــــه لاس دمرستي ستــــــــن

 يـویه لارکــــــــــــولی دئ کمین په لـــــــــــــــــداړوراته نی

 دیوـــــــــــــاته پټي دغې دي رـــــــــــــــــــــــــپرهرګام واهم

 ، نامېندۍ دينېستۍ دي ، بې ارزۍ دي،دیدنۍ دي

 وـــــــــــردژلیـــــــــــکه چتـــــــــــرراسره درومي لــــــــــــپرس

 وادث پکښې ورکیږيـــــــوه قاف ده حـــــــــــسینه مي ک

 وــــــــــــــــرګنې دشاپېریـــــــــــي مي اوسېږي پــــــــلمن ک

 يـــــــــه مستقبل کـــــــه سي بلي دماضي پـــــــــــــډېوې ب

 وـــــــم له فتنوڅه دپردیــــــدای وژغورلـــــــــه پاک خـــــک

====== 

 ع۳۹۹۴  -کاناډا - اوکویل 

 د مېني مینه

 

 ه ژړلــــرات 27لـــــي د اوکویــــــرمنـــــوې مېـــــــرون یـــــــــپ

 ولــــانـــرت بیــــــسر حـــــه ډېـــــې د زړه پــــــــــه یــــــزونرا

 وړل کېږي خپل وطن تهــــي زړه دي خــــــچ)ې ـــــه یـــــویل

 ل گلشن تهسترگو کي دي ښکاري، ارمانجن یې خپپه 

 م دې ځای تهــــــی یــــلــــو راوستــــــدراتــــــــم مقـــــــــزه ه

 وشت کي یې راوړې حرمسرای تهــــــــرنــــــۍ د ســــــډول

 يـــــــۍ مینــــــه وه د اوږدې اورنـــــجــــتیـــي نـــــــواده م

 ي ځای نسته په زړه کي خدای مي وینيـــــــي مینــــــد بل

 زه نه لرمه په ژوندون کيـــــونـــــل و ستـــــهیڅ راز مشک

 ي په روغتون کيــــــــه مـــــوظیف دي ولاړه،ـــــپر کار بان

 ي ناست دئ مرغ د ښو و د ښادیوــــدي مــــور بانــــــپر ک

 ورنۍ د نامیندیوــــــوږ کـــــژني زمــــــــه پېـــــــوم نـــــمفه

 و یمه پڼهــــــه لمسیـــــــو پـــــــه زامنـــــو پـــــوڼــــــه لــــــــــپ

 ه لرم بله ورهڼهــــــــه نـــــــرتـــــــې عشــــــــو بې عیش ــــــــب

 ه نعمت دئ شپه و ورځ راباندي اوريـــــه ناز دئ کــــــک

 ه هر لوريــي لــــــه نښلــــــــو راڅـــــــرغیــــــشمال د نېکم

 ي سم پر سر راسره دروميــــــــــع مـــــــي د طالـــــــاوریځ

 ونيـــــــدي لــــــــور رابانــــــــادت زر و زېـــــــــباران د سع

 د دي خدای راضي سي یم له سیاله سره سمهــــــــپه ژون

 ه سمه دمهــــــد یمــــــه قــــــه، پــــــــه رمټــــــــن روغــــپه ت

 رېږي له انسانهـه هېـــــــو نــــــوڅــــــه د خالپـــــو مینــــــخ

 رانهوره ډېره گـــــر گـــــــې هـــــــو یــــــــد اړیکونه ــــــــشک

د ټورنټو په لویدیځ کي یو کوچنوټی ښار دئ چي وگړي یې زیاتره انگلیسي ( Oakville)اوکویل   

 .یان، ایټالویان او نو اروپاییالاصله کاناډایان هم بکښي اوسي الپرتگ الاصله دي خو

 ه ژوري دي رگو تهــــــږمـــــهېوـــــه دئ، پـــــون نــــــــبېلت

 ړزه اچوي لاسو تهــــــــي لــــــود وینـــــــي د وجـــــــــزبېښ

 ډا کي چي میشته یمه پوره سول کاناــــلاـــــڅلوېښت ک

 (ي وام اوس هم په دې ملک کي مېلمنه یم ــــچ فقط زه

 ي یې اوښکي د حسرت سره حلقه سوېــــــپه سترگو ک

 وانه ته ور شوه سوېــــرېـــــې گــــــې یـــــیو څو غټي دان

 هـیــانـــــافغ)ه ووې ــــــې راتــــــولي ږغ یـــــرېو نیـــــپه غ

 درلینډ تر دې گړیهر سوی نه دئ نیــــــورټ هېــــــزما ک

 وم به ځان وکور تهــــــــــا وي رســـــه سبــــــه نن وي کــــک

 (ي دي نه اچوي د بل وطن و گور تهــــــدای مــــــپاک خ

 و چي دا زه یم چیغي کړم پر غرو رغونوــــــزما خیال س

 و فریادونوـــــا د خپلــــــون دئ زمــــــرگــــــد دې وینا غب

====== 

 ع۳۹۹۴  -کاناډا   -اوکویل 

 

 

 

 

 

 

 

 

 

 

 

 

 

 

(c) ketabton.com: The Digital Library



 روڼې شپې 

www.hotakonline.com  71 

 

 تنگه قافیه

 

 وی سيـه الیش د باروت بـــــــو کــــــونـــــپه وږم

 (يـزېری د زوی س)ي گویا ـــه مــــــه بــــــپر کهال

 ارو کړمـه لار جـــــــــویــــه لــــــه ورتــــــو بـــــپه باڼ

 ر کوی سيـږ پخ زموـــــي مــــکه د سولي د ایلچ

 ور ديــــــــــــراب طهــــش ـــــیي مــــد وطن د مین

 وشبوی سيـپه یوه څاڅکي یې درست جهان خ

 زید تهــــم یـړئ اختیار ظالـــــه کــــچي ور ن! پام

 لا طوی سيـر، کربــــو اختــــــه مـــــوره بــــــعاش

 هي هیڅکلـه پکښي پڼ نه ســول بــــــور کهــــــک

 ره توی سيـراندي ســـري مــــــه چیــــــد کږدۍ ک

 ډ عیشونهـــــنـري لـــــــه پېــــــه بیـــــچي د ننگ پ

 و دي د دوی سيـــــموږ یې نه کړو، دا چړچې خ

 ی ښه دئــــولــــرېــــــره لاس پـــــــه ټبـــــــغـــــــله ه

 و شوی سيو شست ـــې آبیــــــه بـــــحیا پ 28ېـــــک

 و مي نن وکوتــــداق خـــــل مصــو متــــــد پښت

 (لوی کورونه به کوچني، کوچني به لوی سي)

 ه سيـرې خلاص نـــــه تـــــپه سل کاله ریاضت ب

 وی سيـو ځلي خــو چا یــــــه د یـــــــي کـــــــغلام

 وپ سوـوم چــــــــــمعص 29قافیه سوه باندي تنگه

 يـوی ســــو جـــــــو وینـــــد کوټلپرېږدئ زړه یې 

====== 

 ع۳۹۹۴  -کاناډا  -اوکویل 

 که یې= کې   
29

په معنا کار سوی دئ ( عاجزۍ، بې وسۍ)مجازاً د ( قافیې تنگوالی)په پښتو او فارسي ادبیاتو کي د   

 .دلته یې اصلي او مجازي دواړي معناوي په پام کي نیول سوي دي . 

 نهه توره

 

 30چي پـــوه ســــوی یـم په سپینو او په تورو

 31ځي پـــه لپــو لپـو اوښکـــــي مي تر تورو

 نه له چا ســــره پـــــه ژبــــه یـــــم پــــوه سوی

 32نه مي سر خلاص سو له چا ســـره په تورو

 دا رقیب دئ چـــــي نفاق کـــري په منځ کي

 33زمــــوږ په نزد نسته توپیر د سپینو تورو

 ه دئ نو د چا دئ؟ــکه قصـــــور د باغوان ن

 34ـه شـاړ و تـــوروــشنه باغونـــه سول بدل پ

 ه خولو څهله متغ څخه خوند تللی کــــه لــ

 35که مــــزه تللې یــــو مـــخ لـــه سپینو تورو

 ورمه د خلکـــوـچي ټگــــۍ برگـــــۍ تـــه گ

 36و مــــخ پر توروـوام نیولی مي وای مـخ ی

 هسوار ويــچي تړلای نه سي تانگ او ش

 37ر شا توروــخود بې قدره به زین آس وي ت

 ر نه سئــد تقــــوا په لافو شاپـــــو یــــې تې

 38وروــدا نامــــرد دئ گناهگار تــر ډېـــرو ت

====== 

 ع۳۹۹۴ –کاناډا  –اوکویل 

 .ېدل یعني د تمیز سن ته رسېدل وهپه سپین و تورو پ  

31
 .توري دلته د سترگو په معنا دي   

32
 .توري دلته د حروفو په معنا دي   

33
 .تور دلته د تور رنگ په معنا دئ  

34
 .توري دلته د شاړو په معنا دي  

35
 .سپیني و توري دلته د غوښو په معنا دي  

36
 توري د کندهار ښار شمال ته د غرونو یوه لړۍ ده  

37
 .اتوري دلته د خرو په معنا ديش  

38
 تور دلته د متهم او گناهگار په معنا دئ  

زخمي نارنج
39

- 

 

 ما محفل ته تش لاسونه دي راوړي! یارانو

 له باغه د نارنج مي وچ ښاخونه دي راوړي

 گرم نه یم ملامت نه یم قلم مي ویني ژاړي

 بیتوکي مي زخمونه و دردونه دي راوړي

 له لویه کندهاره بیا تر لویه ننگرهاره

 نونه دي راوړيتاریخ د دوو نارنجو داستا

 یو قصر د نارنج و بل نارنج نارنج باغونه

 یو پټه خزانه او بل لعلونه دي راوړي

 پاڼي پاڼي پاڼي دئ یو لوټي لوټي پروت دئ بل

 له جوره یې د هسک شکایتونه  دي راوړي

 نارنج دئ دړي وړي و هډه ده ورانه ورانه

 له خپلو له پردو یې فریادونه دي راوړي

 ېژي اسمانو تهڼو چیغي خو له کا له بوټو

 ستا له لاسه مو ډک زړونه دي راوړي! افغانه

 ماحول درته اور دئ ټکي لوېږي پرې د پاسه

 اسمان له ډېره خښمه توپانونه دي راوړي

 برېښنا اورونه لوني و تناوي زهر پاشي

 یو مخ درته مرگونه دي راوړي په څاڅکو کې

 وطن دي کربلا دئ عاشورې دي اخترونه

 مکان دواړو آفتونه دي راوړيزمان و 

 ازل لکه چي ته یې بس غمو ته پیدا کړی

 ر ستا برخه اجلونه دي راوړيتقدیر مگ

 لږ شاني کړه خلاصي سترگيسم  درواريدر جار سم 

 چي چا درته اغزي و چا گلونه دي راوړي

 .دا شعر په ټورنټو کي د نارنج گل په مشاعره کي ولوستل سو  

 و چا خرڅ کړې پر دښنه وو کښېښوچا سر در باندي 

 ي راوړيچا پت کړ در خوندي چا پېغورونه د

 دي بولي و وحدت ته کړې څوکچا خپلو کي ونډۍ 

 چا غېږ کړ درته خلاص چا نفاقونه دي راوړي

 راپاته عنعنه ده له پلرو د رزمونو

 تاریخ کي مي نصیب انقلابونه دي راوړي

 یالی یېیقین مي دئ پر دغه ازمویښت بیا بر

 وایي ما مخکي انعامونه دي راوړي( هوتک)

 

====== 

 ع۳۹۹۹ –اناډا ک –اوکویل 

 مه کرئ نفاق پر کرونده د ملک

 قام په تباه کېږي دا خو ظلم دئ

 مه ورکوئ خیال ته مي رنجک رانجه

 ژبه گونگۍ کېږي دا خو ظلم دئ

 مه ږدئ پر باڼو باندي د خلي بار

 داغ یې پاته کېږي دا خو ظلم دئ

 مه لوڅوئ ښکلي پرده پوښ دي وي

 ي لگېږې دا خو ظلم دئاور ځین

 مه روږدوئ قام په غلامۍ د بل

 بد رسم بابېږي دا خو ظلم دئ

 مه ږغوئ دا د جهالت سالار

 پدل یې ماتېږي دا خو ظلم دئ

 مه وژنئ دا سپي پرېږدئ ژوندي دي وي

 ښار په مردارېږي دا خو ظلم دئ

 

====== 

 ع۳۹۹۹

 شاکي مور

 

 ر په تومتونوسنگسا عشقپرون مینه وه بې  آبه 

 چلېدی راج د بدمستو حیا خواره چارماري وه

 باد راسته د بدمرغیو بازار تود د بې لاریو

 مېړني تر وړۍ سپک وو ننگ غیرت کلپه ایکي وه

 وفا ورکه، پښتو خرڅه نوغی پوري په ورورۍ و

 تقوا کونډه، زهد یتیم و د حق لاره ریشخندي وه

 د بدۍ پله درنه وه د نېکۍ ترازو څیري

 د سرخېلو سر په دار و د تور سرو سر کلي وه

 د وطن مور ژړېده له برېتورو څوڼورو

 خو نن حال له کهاله راغی چي له ږیرو هم شاکي وه

 

====== 

 ع۳۹۹۹  -کاناډا  -اوکویل 

 یتیمي سلگۍ

 

 یو ته نه بلکي ټول قوم و گدۍ مي ژړوي

 چي ته مي ژړوې گویا نړۍ مي ژړوي

 تودو اوښکو مي گرېوان لمبه لمبه کړ سېلاب د

 شلېدلي څیرې گرالبي و تڼۍ مي ژړوي

 د مات زړگي پر سر د دلاسا لاس راتېر نه سو

 د یتیم کوگل سلگۍ مي ژړوي! نصیبه

 تندی مي سوداگر دئ د سرو اوښکو د سېپیو

 سودا د دردانو د ارزانۍ مي ژړوي

 منصور زړه مي په تور د حق ویلو په دارېږي

 دا انصاف دغه رسۍ مي ژړوي دا عدل

 لاسونه بې قدریو بې نیازیو سره ورکړل

 اجماع د بې مهرۍ و بې ارزۍ مي ژړوي

 بدنامه په ازار د بې ازارو زمانې کړه

 چنجي به څه پوښتمه توتکۍ مي ژړوي

 گیله به له چا وکړم له عالمه که له بخته

 درانه مي ژړوي سپک تر وړۍ مي ژړوي

 مونو و دردونوزمان یوه صحنه ده د غ

 پرون لوی ژړولم نن کوچنۍ مي ژړوي

 

====== 

 ع۳۹۹۹

 د قرن وروستۍ غزل

 

 نصیب مي کهربا ده جذبوي د غم خځلي

 گرم نه یمه عالمه که قلم مي وي ژړلي

 ښادي ته وا هوسۍ ده له ښکاري څه ترهېدلې

 ښکالو چي زما پر نښلي په ټوپو راڅخه ځغلي

 د زړه دردونهپوره نیمه پېړۍ مي وگالل 

 لا گوره چي په ما باندي یې نور څه دي لیدلي

 خوښي مي مصنوعي ده په ظاهر یې خطا مه سئ

 خنداوي کله کېږي په ها زړو چي وي داغلي

 پېړۍ راته ختمېږي خو بېړۍ به راسته نه سي

 ما ډېر ټاپي د بدو و د ښو دي ازمویلي

 لږ پام کوه اسمانه زما آه به دي نسکور کړي

 وي د ولي یا ښېراوي د ناوليدوعاوي 

 امید د ایمان جز دئ پرېښولای یې کورټ نه سم

 که څه هم نامیندۍ دي راته شاه و خوا خرلي

 ورته درېږه اې معصومه ژوند سېلاب دئمضبوط 

 دې نېزدي غټي گرگي له ریښو څخه راکښلي

 

====== 

 ع ۳۹۹۹دسمبر  ۱۳

 ق۳۸۲۰  -د روژې درویشتمه  

 کاناډا -اوکویل 

Y2K40  
 

 

 ژوند مي تېر کړ درې بالا نیمه پېړۍ

 وم شاهد د خپل هیواد د بربادۍ

 

 گوره کله به مي دا ارمان پوره سي

 چي راسته ووینم زموږ چپه بېړۍ

 

====== 

 کاناډا -اوکویل 

 د یویشتمي پېړۍ لسمه دقیقه

 ع۲۰۰۰جنوري  ۳

 سره ښووئ چي مطلب یې( Y2K)  په لوېدیځو مطبوعاتو کي یې دوه زرم میلادي کال په  

  (Year Two Thousand )دلته د . و(K ) لکه په کیلو متر . په مفهوم کارول سوئ دئ ( ۳۰۰۰)توری د زرو

 . او کیلو گرام کي چي هم د زرو مفهوم ځني اخیستل کېږي 

 مبارکي

 

 ندلمبارکي راکړئ د زړه غوټۍ مي بیا وخ

 له توري دربي و دوربې څخه روڼا وخندل

 د خوښۍ اوښکي مي په سترگو کي را غونډي سولې

 چي د گل مخ مي و شبنم ته د سبا وخندل

 سپوږمۍ د تندري له مدار څخه راووتله

 په تک سپین مخ یې توري شپې ته په قاه قاه وخندل

 خورې ورې سولې لړۍ د بدمرغۍ له هسکه

 ه برېښنا وخندلد خړو وریځو له درزو څخ

 د آه په زور مي نمرودي لمبې خاموشي سولې

 له تناره څه ابراهیم خلیل الله وخندل

 طبیبه څیري کړه د ژوند دا زهرجني نسخې

 زما د ناسور ټپ ته ناڅاپه مسیحا وخندل

 بخته اواري دي که گونجي د تندي له تخته

 چي پایبوسۍ ته دي د وخت لوی شهنشاه وخندل

 لارویو د اغزنو لارونامینده مه سئ 

 په شرط د دې که مو زما پند ته په رشتیا وخندل

 د ژوند سفر وي همېشه له کړاوونو سره

 په عافیت وي، که و مل له امیدونو سره

 

====== 

 ع۲۰۰۰  -کاناډا   -اوکویل 

 د هیلو مزار

 

 بېرېږم عاطفې یې د طیغان په تکل نه سي

 ل نه سيډارېږم دا اوریځي د توپان په تک

 شاهد یاست حوادثو غاړي غرونه راڅه یووړل

 خدای مه کړه چي دا ځلي د جانان په تکل نه سي

 د زړه په کرونده کي بې په اوښکو اوبومه

 غمگی سورکی غاټول دئ د دامان په تکل نه سي

 تنو چیغو له مخه پلو اخلمد حورو پښ

 وام صبر مو مغول دئ د غلمان په تکل نه سي

 زړه خو د لاله په شان خندېږمداغونه مي پر 

 دا ځکه چي اسمان مي د درمان په تکل نه سي

 د هیلو و مزار ته دروم اسوېلي شنختي

 چي ټگه زمانه یې د کتمان په تکل نه سي

 یاغي دي قریحه سوه جلوونه یې ټینگ نیسه

 معصومه چي قلم دي د دېوان په تکل نه سي

 

====== 

 ع۲۰۰۰  -کاناډا  -اوکویل 

اد له جاپان څخه له یو شۍ پر دېرشمه فاضل استاد پوهاند رکال د جنور ۲۰۰۰د 

د دې . یې نوم پر ایښئ و ( زړتیا خزان)لیک سره خپل یو شعر رالېږلئ و چي د 

  .شعر تر لوستلو وروسته ما دا لاندي نظم وکېښ

 

 مه راوینې

 !لویه خدایه

 بهارونه د نیازمنو

 چي لاښېږي به

 ناوو په ژلیوپه هښمو په ت

 (خزانونو)د ( زړتیا)د 

 سر تورېږي باندي هیلي

 یتیمېږي ارمانونه

 کونډي کېږي ارزوگاني

 غمجنېږي خوشال زړونه

 په حکمت باندي مي پوه که

 !لویه خدایه

 چي تا ولي؟

 بهار نه دئ اوبه کړی

 په چینو د قاف د غرونو

 خضر مشر نه کړ ترتا 

 بهار څله په کلونو

 پوه که په حکمت باندي مي

 چي ته ولي

 !لویه خدایه

 گواښوې زموږ بهارونه

 (خزانونو)د ( زړتیا)د 

====== 

 

(c) ketabton.com: The Digital Library



 روڼې شپې 

www.hotakonline.com  83 

 

 یو ناڅاپه مي په زړه کي

 رهخبره سوه راتېدا 

 مگر ته لکه چي غواړې

 چي بهار دي ځوانیمرگ وي

 د شباب پر برندو ښاخو

 وي دي مات پر ملا دي غبرگ وي

 زړتابه خو پختگي ده

 تر مرادونو رسېدل دي

 ن غواړئ له خامیهاما

 چي په اور کي کړېدل دي

 چي گورم( زړتیا خزان)د 

 له غمگي مي زړگی دل سي

 خو حکمت ته چي یې ځیر سم

 نو مي زړه لږ څه تسل سي

====== 

 ع۲۰۰۰  -کاناډا -سکاربورو 

 د ارویځو گالري

 

 غرونه غرونه

 د اوریځو

 درومي درومي

 په اسمان کي

 سره ماتي یې لړۍ دي

 پکښي جوړ دي کنډوونه

 پکښي وینم تصویرونه

 پکښي گورم انځورونه

 د سړیو

 دزمریو

 د زلمیو

 د بوډیو

 الوتونکو

 ډاروونکو

 د اشنا، د بېگانه وو

 د کږلو، نازدانه وو

 یو ناڅاپه، په دې منځ کي

 یو درنه څېره ښکاره سي

 ورته گورم

 ورته ځیر سم

 وي(( دی))سمدم 

 هماغه چي ما لیدلی

 زري پاڼو د تاریخ پر

 هغه ږیره

 هغه سترگي

 

(c) ketabton.com: The Digital Library



 روڼې شپې 

www.hotakonline.com  85 

 

 

 محرابي وروځي پرې باندي

 هماغه زمري برېتونه

 هماغه امسا په لاس کي

 د یو ستر منبر د پاسه

 وي ولاړ په درناوۍ کي

 ته به وایې

 مخاطب یې

 ټول جهان ټول کاینات دي

 ور ښیي ژغورنده لاري

 ورښیي د ژوند رازونه

 ټول جهان ته وایې غوږ دئ

 و تهمنتظر یې بیان

 د ده پند د ده ورمو ته

 عظمتونه یې و پښو ته

 دي پراته پر سجده باندي

 د لقمان حکیم خبري

 د ده پند ته سپکي سپاندي

 زه په زړه کي هوسېږم

 په کالو کي نه ځایېږم

 دئ(( دی))چي دا 

 هماغه چي ما لیدلی

 د تاریخ پر زري پاڼو

 یو ناڅاپه باد راسم سي

 سره ماتي کړي اوریځي

 کړي تصویرونه سره توی

 سترگي کش سي

 ږیره ورکه

 برېت څوکړ سي

 بگړۍ پرېوزي له ککري

 امسا ولوېږي له لاسه

 منبر مات سي، پسي اوږد سي

 نوکي نوکي

 باد یې یوسي، تری تم سي

 زه په ځیر ځیر ورته گورم

 برخلیک

 د خپل اولس مي

 پکښي وینم

 په امید امید یې څارم

 چي به کله؟

 چي به چیري؟

 دغه مات توکي سي پیوند

 ځني جوړ به بیا تصویر سي

 هماغه چي ما لیدلی

 د تاریخ پر زري پاڼو

====== 

 کاناډا -اونټاریو -سکاربورو

 ع۲۰۰۰اپرېل  ۱

 نورو که خوږ کړی، ځورولی ژړولی یم

 خدایږو ستا مظلومو سترگو غوټ پر ملا مات کړی یم

 غم دي سور لښکر دئ یرغلونه کړي داړې وهي

 دئ چي زه یې ټینگ مورچل ماله جات کړی یم شکر

 برخه په میراث کي د محمود مي بس همدغه ده

 وار ته د تهمت یې پټه خوله سومنات کړی یم

 لار د ابراهیم مي خوښه کړې باندي ځمه به

 خیر دئ که رقیب مي درته لات و منات کړی یم

 چتر مو یم سیوري ته مي کښېڼئ په ډاډ زړگي

 ډگر عرسات کړی یم ولي مو ناحقه تود

 قرن دي شاهد وي انتقام به ځیني اخلمه

 چا چي په نامه د مناجات، خرابت کړی یم

 

====== 

 کاناډا -اوکویل 

 د شلمي پېړۍ وروستۍ ورځ: پیل

 د یویشتمي پېړۍ لومړۍ ورځ: پای

 زه ولاړ وم

 
 ـر و، زه ولاړ ومـــــد پېـــــــړیو تېــــر و بېــــــ

ــــوک نــه وه یو پامېرنور څ
41

 و، زه ولاړ وم 

 ـېـدلــزمان اوښتــــــی شاهــــۍ وې بـدلېـــ

 د نن ځـــوړ سبا ســـــربېــــــــر و، زه ولاړ وم

 وو کړل خاوريې د آس په ســتهذیبونه چــ

 د چنــــــــگېــــز چي لټه پېــر و، زه ولاړ وم

 ارونهـول چــــي یې په گوډه  پښه ښورانــــــ

 تـــر نیـکــه په وحشت تیـــــر و، زه ولاړ وم

 ـلام په نـــوم یــــې غبرگــــي چلولېد اســــــــ

 عــــــــرب شـــــاه دو شمشېـر و، زه ولاړ وم

 ــي څیــــراوه د غزني توريات چـســـــومنـــ

 هنــــــد و سنــد چي ورته زېر و، زه ولاړ وم

 ــر قدمونوجارېـــــدی تـــې اصفهـــــــــان چــ

 د میـرویس و محمـــود پېــر و، زه ولاړ وم

 ي پتـهــــې ظلمات له پانـــچـــــــــــي توږل یــ

 احمــد نه و، بس یــــو شېـــــر و، زه ولاړ وم

 د اورنـــــگ و د فــــرنــگ پـــه واکمنـي کي

 هیــــــــواد ټولــــه پـه بل څېر و، زه ولاړ وم

 نغـــــاره چــــــي ډنگېـــــدلــــــه د روسپــالــو

 شـــوروي پـــر ملک چاپېـــر و، زه ولاړ وم

 ایښاوه یــې ننگ و نــام د روس و پښـو ته

 تر کــابـل، مسکو ور تېـــــــر و، زه ولاړ وم

 ـــونهړو باندي حکمـچــــلـــول چي یې پر مـ

 ـر و، زه ولاړ ومآ حضــــــرت د بـــــــلا هېـــــ

 راج د غلـــو و تــــالانــــگـــرو چــــــي روان و

 د ستـــــم مـخ چـــــي برسېــــر و، زه ولاړ وم

 میــوندۍ کـوڅـې چې یو مخ کنډواله کړې

 چاراسیــاب و که پنجشېـــر و، زه ولاړ وم

                                                 
41

 .تلفظېږي ( ی)کلمه په ځینو لهجو کي په اوږده ( پامېر)د   

 تـږي واکمنـــــان وو( مــرگ د رقـص)چي د 

 بهېر و، زه ولاړ وم( ۍپـــــکــــول شــاهـ)د 

 جارېـــدلـــــی چـــــي کــابــل تر هـــوســــونــو

 د افغان خوږ ژوند گنـــډېـــر و، زه ولاړ وم

 لوټېـــــــــدې چــــــــي خزانــــې د موزیمــونـو

او هیـــــواد ټـــــولـــه واشېــر و
42

 ، زه ولاړ وم

 قبــرونـــــــو ټــــولــــه مــــزرعــــه وه د( مزار)

 شمال خپـــــور د مـرگ و مېر و، زه ولاړ وم

 و سره بېل کنـــدهار غم و( هـــار)و ( قنـــد)

 بامیانـــــو تـــه راتېــر و، زه ولاړ وم( قـــــم)

 بدو خســانـــــو لانـــدي کــړی( بدخشـــــان)

 اثــــر پــر ډېــــر و، زه ولاړ وم( کـــــولاب)د 

 پر غرو خوښۍ وې قدغن سوي( غنقط)د 

 ترې په ټېښته چي نخجېـــــر و، زه ولاړ وم

 (ننـــــگـــــرهـــــاره)د نارنج وږم و کـــــوچ له 

 و، زه ولاړ وم( غــــدېـــــر)شین بگرام ټوله 

 شعار جــــاري و( تـــرخـــه و پـــاچــــا)چي د 

 ړ ومپر هــــر گام باندي زنجېــــــر و ، زه ولا

 وحشتــــــونــــــه زېـــږېـــدل لـــه کاڼـــو بوټــو

 ملت ټـــول لـــه ژونده سېـــــر و، زه ولاړ وم

 که ظــالــم و که عادل واکمـــن په ملک کي

 سلامي زما مـــخ تــــه تېــــــر و، زه ولاړ وم

 عجایب وه پــــه نـــــــړۍ کــــي یــو څـو څیزه

 ـم پکښي شمېر و، زه ولاړ ومزما نـــوم هـــ

 

 صد افســـــوس چي خاوري کړم هغو مېړو

 چــــــي گټــلــــی یــــې و نــــوم د فــــــرشتـــــو

 

====== 

 ع۲۰۰۳مه ، ۲ټورنټو ـ کاناډا ـ د اپرېل 

                                                 
  42

هرات پر لویه لار د یوې سیمي نوم دئ چي پخوا به تل غلو نیولئ و او خلک به یې  –واشېر د کندهار 

 .له پاره استعاره کېږي ( غلو او غدۍ)دا کلمه په کندهار کي د . لوټول 

 مازیگر ژیړی لمره

 

 څه جادو دئ څه منتر دئ

 مازیگره ستا په لمر کي

 رسوې مي خاطرو ته

 حساسونهتخنوې مي ا

 ژړوې معصوم خیالونه

 په لیکې ژړاند شعرونه

 څه نسبت ستا و د حسن؟

 ستا یو ژیړ زبېښلی مخ دئ

 ژیړ مخ نښه د رنځور ده

 یا د گرم  یا ملامت ده

 د نېستمن ده د مجبور ده

 ته آغاز د تاریکۍ یې

 ستا سرخي یو څو شېبې ده

 ته لومړی مزل د شپې یې

 تیاره سم په تا پسې ده

 ي ده په څه کي؟دا ښکلا د

 دا کشکش دي دئ له کومه

 مازیگره ژیړی لمره

 پوه سوم پوه سوم

 پوه سوم پوه سوم

 مرغان هغه سره اوسي

 چي یې ورته وي بڼکي

 په رنځ هغه سره پوه وي

 چي یو شاني یې وي چړیکي

 ته ډوبېږې په تیارو کي

 روښنایي درڅه ټولېږي

 زما ورځي ماښام سوي

 زما ستوري پیکه کیږي

 لمه د دربېلې یېته مې

 درکوي زهر په جام کي

 ته له ورځي رخصت اخلې

 ځکه ویني ویني ژاړې

 زه په وینو وحشت پېرم

 مېږ مرداره پور تر غاړې

 مازیگره ژیړی لمره

 زما په رنځ و درد خبره

 تر سرخي وروسته پر تا دي

 ماښامونه خپاره سوي

 ماته هم پېښه له سرو ده

 سرو غدۍ راته پاشلي

 ق په غېږ کيتاته سره اف

 تور تمونه دي راوړي

 ماته سرو د سر کاسه کي

 همېشه اوبه راکړي

 ته ډوبېږې په تیارو کي

 زه لمبېږم په فتنو کي

 ته سوځېږې په لمبو کي

 زه تپېږم په جگړو کي

 مازیگره ژیړی لمره

 زما په رنځ و درد خبره

 چي پر کور مو لنگه سوې

 د غدیو سره بلا ده

 آرامۍ سوې راڅه کډه

 رغۍ مو تل په خوا دهبدم

 که تپ کېږو محوه کېږو

 که له لوړه ځوړ ته کېږو

 که له لوږي هلا کېږو

 که د بل په لاس ورکېږو

 مرور که بهارونه

 که پیزي دي ژړ گلونه

 که مو مړاوي دي بڼونه

 د خزان پرې چپاوونه

 که اختر مو عاشوره ده

 که نوروز راڅه بېلیږي

 که هر دښت مو کربلا ده

 ې هوسېږيکه یزید پر

 که رباب د آدم مات دئ

 که درخو ناسته پر کور ده

 که پتې ورک پر ولات دئ

 که رابیا په سر سرتور ده

 که نارنج گل قصاصېږي

 که گلاب پر سر د دار دئ

 که انار گل مو رژېږي

 دئ  ”لاله زار ”که دښمن یې

 که پسرلی مو خزان سوی

 که وږمې پر کوچ ور بار دي

 یکه نرگس پر ملا مات سو

 بلبلان مو په چیغار دي

 که ښارگ د ښار پرې سوی

 دود د کلیو تر سر خېژي

 په ښاریانو کي ساه ټوله

 کلیوال سره ننېږي

 که کوچی په زړه غمجن دئ

 که ورشو ورته اغزي ده

 که گاونډ ورته دښمن دئ

 ټېک یې ورک دئ پر نېستي ده

 که له ورور سره اخته یو

 که پښتو ده راڅه سپکه

 ر تخته یوکه له تخته پ

 که پاړسو ده راڅه ورکه

 مازیگره ژیړی لمره

 زما په رنځ و درد خبره

 دا فتنې ټوله د سرو دي

 که د خپل که د پردو دي

 سرو روزلي دي ناولي

 سرو زهرونه دي پاشلي

 سرو مغزونه مسموم کړي

 انتقام تې هڅولي

 موږ ته پېښه له سره لوره

 موږ ته پېښه له سوټکه

 چي کرو پر پټي مینه

 حاصل اخلو ځیني کرکه

 مازیگره ژیړی لمره

 زما په رنځ و درد خبره

 زه و ته نصیب نن مله کړو

 رنځ مو یو دی چي خواله کړو

====== 

 کاناډا -ټورنټو 

 ع کال۲۰۰۳مه،  ۳۲د مې 

 زندۍ

 

 که دا حال و نه به شعر نه به نظمونه پاته سي

 د ادب پر کرونده بخ وچ ډاگونه پاته سي

 ځني وزي شهبازونه له کوڅو څهپه مرگو چي 

 د آدم په خیالي ښار کي به قبرونه پاته سي

 چلېدلې که دُرې د محتسب هسي بې واره

 په بازار کي به د زهد صرف دوکانونه پاته سي

 و اوږو ته چي سوې پورته جنازې د غیروتونو

 د پښتو پر کور به خود تور دېوالونه پاته سي

 ړېدلېککرۍ که هسي شاني بې مېروزه رغ

 د سرخېلو پر دفتر به تش نومونه پاته سي

 چا منصور لیدلی نه دئ اورېدلي یې کیسې دي

 زما به هم د دار په ژبه داستانونه پاته سي

 دئ په نسب مي راشریک دئ ژوندانهعشق تاداو د 

 د رقیب پای نامیندي ده که کلونه پاته سي

 د نیازمنو کوچ و بار دئ د خواله څوک نه سوه پاته

 معصوم پر ډک زړگي به ارمانونه پاته سيد 

 

====== 

 ع۲۰۰۳   -کاناډا  -اوکویل 

  -43دنازولوکور

 
 بلبلي وـــــــم باندي چغېږي څــــــــاوس ه لا

 ه دي سوځليــــــــــچي جګړون درختو ها پر

 دښتو ي له سپېروـــــــــــهم وږم راځ اوس لا

 دي خندليه ـــــپسرلي ن څو که وریځو خیر

 هــکي څه ګرمي ست زړو هم په سړو اوس لا

 يـــــــدي ننول وـــــــــــڅ که هر وــــــــــنامېندی

 سترګو وــــــڅ ه پرـــــن کاته دي پاتــــــــلامی

 يـــــم زړه پېیلـــــــــــاوس ه لا بڼو ه کږوـــــــپ

 هــــــه دئ له باغـــــمخي ټول ن وــــطراوت ی

 نرګس جام تې نېنگلي ي دـوک سته چڅ لا

 ي اورمــــــــــمین نغمه د ړوب ښاره لاــــله ګ

 دليـــــي ئې له لیري اورېــــــــــــــازانګې م

 پکښې ګرزي رــــدان پټ ســـــــــــــزاه ریا د

 يــــل عمل دي شرمولــــــــخپ و کړو وـــخپل

 رهه دې ښاـــــه دئ یومخي لــــــعقل کوچ ن

 يــــــــر اړولــــــــجنون پ د ډوــــــکه ک رــــــخی

 ده کاـــوســــــپاته څه م شونډو وــــــوچ پر لا

 يـــــپاشل سر بېلتون پر ې خاوري دـــــڅه ک

 ږيـــــکې وساـــــه قافلې پر ړوـــــست ي دــــچ

 م هغه چینې سته ،هماغه کليــــــــاوس ه

 وــــــه اړوئ خلکــــــــنظرمه دې ښاره ـــــــــل

 نازولي رـــــي اوس لاهم ډېــــــپکښې اوس

 

====== 

 ټورنټو،کاناډا

 ع۲۰۰۲نومبر۳۲

                                                 
43

ورځپاڼي په پرونۍ گڼه کي د لومړۍ عمومي جگړې د یو افسر ( NATIONAL POST)د کاناډا د   

 :لیک خپور سوی و او په هغه کي یې یو ځای کښلي وه 

“… and yet the birds kept singing in the trees-what trees were not cut down by shells.” 

 (هوتک. )د دغو جملو اغېزه وه، چي دا شعر یې را باندي وکېښ 

 د احسان یې زما پر سر دئ همېش سیوری

 چي په ژوند چا راښوولی دئ یو توری

 د سلام پر بنده وایم سلامونه

 پر دارینو دې خدای نه کاندي مختوری

 ده بل څه نه ديدا د حسن اغېزه 

 راڅه ورک چي کوز و پاس ښی و کیڼ لوری

 پېرزوینه د پاک رب، زیار د استاد دئ

 رقیبانو څله رډ رډ راته گورئ

 همدغه ویاړ راته بس دئ په ژوندون کي

 چي نه مل سولم د غلو، نه هیوادپلوری

 

====== 

 ع۲۰۰۲  -کاناډا   -مسیساگا 

 تصور کړل ما په زړه کي

 د دنیا سخت کړاوونه

 چي یو څوک را څخه باسي

 په امبور د لاس نوکونه

 داغوي مي پسته ژبه

 پر ایږدي تک سره سیخونه

 راټوکبي مي په ماغزو کي

 تېره غشي تېز سرونه

 راتوږي مي تور د سترگو

 پر نینک مي ږدي اورونه

 پوري ووري تر زړگي مي

 باسي تک سره نشترونه

 ندونيپوستوي مي په ژو

 پرې کوي مي اندامونه

 اوروي مي پر زړه باندي

 د اغــــــــــــــــــــــــزیو بارانـــــــــــــــــــونه

 راکوي د سر کاسه کي

 جــــــــــــــــــل وهلـــــــــــــــــــي مــرادونه

 پر بـــــــدن مــــــي صلیب واره

 ونهټک وهــــــــــــــــــي د اور مېخـــــــ

 خو یو بل درد راڅه هېر کړي

 دا ټول واړه زحمتونه

 هغه دا چي مي پر خاوره

 بېگانه رپي توغونه

 

====== 

 کاناډا -ټورنټو

 پښتانه ته وایم

 

 هک پک گورمه د نورو ویانه ته

 د خپل اوښ په واښ تړلي زنگانه ته

 هوسۍ هسي له هوسه باندي خوب کا

 مېږنتون دئ خدای رازلی پښتانه ته

 وې بلا راخلاص بلي په خوله کړله ی

 له ناوې سو راگوښه ناست بارانه ته

 د یوې ایکۍ اثر مي چیغي نه کا

 لکه څوک چي خطابه کړي ټپ کاڼه ته

 دی بیده، بخت یې بیده، ماحول بیده دئ

 دوست دښمن یې چړې کښلي لړمانه ته

 له غفلته چې رمه ټول لنگ و لاښ سوه

 سزاگاني سختي بویه دې شپانه ته

 ه تر دغه ازمویښت هم پښتون و ووتک

 سلامي به یې جهان وي و نامه ته

 

====== 

 اسلام آباد

 دلې او هورې

 

 دې ساړه شان پسرلي کي

 امیدونه خزانېږي

 د ژوندون مېوه خازه سوه

 هم دلې او هم هورې

 د خونخور ساقي له لاسه

 جام د زهرو وېشل کېږي

 قتلگاه مو میخانه سوه

 هم هورې هم دلې او

 د پښتون پر حال ژړېږم

 کور یې وران سو لا ورانېږي

 شو په شو یې قافله سوه

 هم دلې او هم هورې

 زما بخته، توره بخته

 زمانه دي سوه دښمنه

 سمه لار درته کوره سوه

 هم دلې او هم هورې

 په زړه خوږ له پردېسیه

 پر ملا مات له بېکسیه

 له مېړو خالي توبه سوه

 ېهم دلې او هم هور

 خالي لاسه دښمن ته یې

 گدا خوار په مطلب پوه دئ

 چي د سپو سلا یوه سوه

 هم دلې او هم هورې

 لټ پر لټ اوړم په ځای کي

 نا ارامه، سهار لیري

 هره شپه د یلدا شپه سوه

 هم دلې او هم هورې

 خپل احساس ورته خوراړه دئ

 چي مدام په بېړانه دئ

 د معصوم دغه دنده سوه

 رېهم دلې او هم هو

====== 

 زما مېنه اولنۍ د پرېښوولو نه وه هیڅ

 اورشو مي پلارنۍ د هېرېدلو نه وه هیڅ

 نه وای بر کړې دوستۍ د پیسې پر قام 44دوستي کې

 پایه د ورورولۍ د ماتېدلو نه وه هیڅ

 ارمان دارلامانه ناخلف دي څښتنان سول

 دا ستا هسکه ماڼۍ د نړېدلو نه وه هیڅ

 فسوس دئ چي اولاد یې د بابا همت ته شا کړها

 کنه، دغه بگړۍ د رالوېدلو نه وه هیڅ

 دې ناولي دنیا څه کانه دروکړه؟! پښتونه

 دا مشکه دا رنډۍ خو د غوښتلو نه وه هیڅ

 اړتیا د مغفرت وه چي خیالي سر مي سجده سو

 کنه دا ککرۍ د ټیټېدلو نه وه هیڅ

 گری نه وایبېلتون که لکه سیوری مي د ژوند مل

 دا ژبه مي توړۍ د شعر ویلو نه وه هیڅ

 

====== 

 کاناډا -اوکویل 

 چي دا ولي؟

 

 انگار مي له سینې څه نه راوزي چي دا ولي؟

 اشعار له قریحې څه نه راوزي چي دا ولي؟

 قلم ریچې ریچې کړم که جزدان پاره پاره کړم

 نه راوزي چي دا ولي؟څه  یو ټکی مي له خولې 

 چاته زړه خالي کړم، غمشریک چېري پیدا کړمو 

 شناحته له کوڅې څه نه راوزي چي دا ولي؟

 په زړه کي مي لمبې دي په سوځېږمه مکوټ سوم

 خولوگي له  تاوخانې څه نه راوزي چي دا ولي؟

 کرۍ شپه منتظر یم د سپېدو و چاودېدو ته

 سهار له دغي شپې څه نه راوزي چي دا ولي؟

 نه مي هم چیغو دي اخیستيزما خیال دی اسمانو

 غبرگون له ازانگې څه نه راوزي چي دا ولي؟

 بس ته به وا یو مخي د ژوندیو هدیره ده

 هیڅ شخول له دې مېرې څه نه راوزي چي دا ولي؟

 فقط ته وا رانجه یې دي و ټولو ته ورکړي

 هیڅ ږغ له حنجرې څه نه راوزي چي دا ولي؟

 پښه ميقاصد په تلو راتلو سو ستومان د بابا 

 څه نه راوزي چي دا ولي؟ 45د مځکي له موزې

 زندان سو دړي وړي، زندانوان په تورو تور سو

 خو پښې له زوانې څه نه راوزي چي دا ولي؟

 قفس ټوکر ټوکر سو، لومي وشلېدې دام لوټ سو

 توتي له پنجرې څه نه راوزي چي دا ولي؟

 اسلام پر هیواد خپور دئ مسلمان مو حکمران سو

 له منارې څه نه راوزي چي دا ولي؟ خو تکبیر

 د عدل و انصاف په تمه ناست وگړي ستخ سول

 لوی ټگ له محکمې څه نه راوزي چي دا ولي؟

 په غلو و په غدیو مو تالا ټوله گدۍ کړه

 یو نر له قافلې څه نه راوزي چي دا ولي؟

 درخو که وایي آدم نسته، خو سته رباب په غېږ کي

 اوزي چي دا ولي؟حیران یم له پردې څه نه ر

 که هر څه یې رابولمه مېلو و تماشو ته

 معصوم له غم غوسې څه نه راوزي چي دا ولي؟

 

====== 

څو کاله وړاندي د ایران مشهوري سندرغاړي لیلا فروهر په ټورنټو کي 

کنسرت درلود او د کنسرت په ترڅ کي یې یوه پښتو سندره هم وویله، په هغه 

په دغه شان حالاتو . ي د کابل واکمنانو پښتو دښمنه پالیسي چلولهوخت ک

کي د لیلا فروهر له خولې پښتو سندري ویلو پر ما اغېزه وکړه او دا څو بیته 

 .مي فی البدیهه وویل 

 

 

 نازم ازینکه باز چه زیبا شده پشتو

 با نغمه حزین که یکجا شده پشتو

 کم ارج در بساط سیاست که شد چه باک؟

 جمع هنردوست پر بها شده پشتودر 

 یاران دهید مژده به آن قیس غوریان

 کاکنون پسند خاطر لیلا شده پشتو 

ما دا څلوریځي په مختلفو وختونو او بېلابیلو حالاتو کي ، په هیواد کي دننه 

دلته مي یو ځای . جلا انگېزه لري  – هره یوه یې جلا. یا تر تیواد بهر ویلي دي 

 .سره نښلولې 

 شعر څه دي د احساس راپارېدل دي

 د خونخور فلک له لاسه ژړېدل دي

 یا د میني د خیالونو په بستر کي

 راز و نیاز دئ اوښتل را اوښتل دي

 
====== 

 

 

 سوله چي شرط یې زموږ غلامي وي

 یا مو په دې شرط، څه ارامي وي

 سل واره جار دي تر هغه جنگ سي

 چي ارمغان یې زموږ ازادي وي

 
====== 

 

 جگړه که هر څو ډېرۍ سختۍ لري

 ماتي و گوډي، ژوبلي ورانۍ لري

 ټولي مو ځکه پر ځان منلي

 چي راته زېری د خپلواکۍ لري

 

 ش۳۱۳۱لیندۍ  ۳۸ -کابل

====== 

 

 تاجرزاده یمزما د سر امان دي وي 

 عالمزاده یم او له پلاره و نیکه

 زما اسي برخه نه دا سوه او نه هغه

 خالي لاس یمه، امي مادرزاده یم

 

 ش۳۱۳۱د غبرگولي  ۲۱

====== 

 څه عجبه حوادث دي چي تیرېږي

 یو د بل له پښو څه خاوري ایستل کېږي

 ما چي هر څه دئ خپل فکر ځغلولی

 دا منگی بیا د پښتون پر سر ماتېږي

 

 ش۳۱۳۱  -کابل 

====== 

 

 ک حیران یمه غافلو پښتنو تهه

 د دا نورو زرنگۍ، فریب و چلو ته

 که چړچې وي پښتانه د چا په یاد وي؟

 چي پر غرنده سي، مخ یې سي پښتو ته

 

 ش۳۱۳۱  -کابل 

====== 

 

 ستاسي په نزد به خوار نتلی یم

 پر هر میدان به رقیب کږلی یم

 خو وخت شاهد دئ، تاریخ خبر دئ

 ی یمچي په مېړانه ټولو منل

 
====== 

 

 اې جابرانو! اې قدرتمنو

 !په نشو مستو، اې کورمغزانو

 قدرت زوال لري، نشې الوزي

 !سد مو کوره سه، اې ناپوهانو

 
====== 

 مات دي مغزی سه، په خوا دي مرگ سه

 اینه دي گرگ سه! آ په زړه توره

 چي نه سوځېږي په آه د کونډو

 سر به سر تور کړم چي توی دي ورگ سه

 
====== 

 

 نن چي یې وینې د ملک رهبر وي

 ډب یې مغزن وي برېت یې ببر وي

 د زمان لوبه سي ورته جوړه

 په تورو تور سي، خاوري پر سر سي

 
 ش۳۱۳۱

====== 

 

 څله په ځان مغروره یې! ښایستې

 په دې چي ځوانه یې؟ پیدا له نوره یې؟

 که دا جگړه وه او دا مرگونه وو

 بوره یې یا به یې کونډه او یا به

 
====== 

 

 عشق یو اشا ده، سر و پښې غوڅي

 ژړاند کوچنی دئ، ښونډي یې بوڅي

 د خوار تلتک دئ، پرده پرې نه سي

 چي سر په پټ کړې،  پښې دي سي لوڅي

 
====== 

 غمو رنځور کړم، سختیو زوړ کړم

 ډېرو مرگونو له ژونده موړ کړم

 ممکن خو نه دئ غچ له تقدیره

 په څه شي سوړ کړمدا زړه مي ! خدایه

 
====== 

 

 چوپه چوپتیا ده، خطر هر آن راځي

 دئ، ته وا خپگان راځي 46یو مخ بامبو

 له هوښیارانو مي اورېدلي دي

 په خاموشي پسې ضرور توپان راځي

 
 ش۳۱۳۳کابل د لوی اختر سهار 

====== 

 

 عمر څلوېښت سو مخ پر زړښت یم

 مزه یې نسته که ځوان په سکښت یم

 مي زښته سپک دئ څوري د پوهي

 څښتن د برخي که پښت پر پښټ یم

 
====== 

 

 آ لویه لویه، څښتنه لویه

 ژر رسوه مي تر خپله کویه

 که مستجاب مي دغه خواست نه وي

 ژوندون به څه کړم مرگ راته بویه

 
====== 

 آ د څو ورځو په جاه جلال مسته

 آ چي اچوې مرداري و خپل نس ته

 یلياولنو پښتنو څومره ښه و

 (که هوس و نو دي بسته)دا متل دئ 

 
====== 

 

 ټر بنگړیو شرنگی ډېر وي په پایزېب کي

 ادعاگاني وي اوچتي په نشېب کي

 د واکمنو قول و فعل ته چي گورم

 زه له شرمه پزه گرزوم په جېب کي

 
====== 

 

 که ظالم غرَه په ظلم و په زور دئ

 یا دا بل بیا خاتما په پردي کور دئ

 م ورته پاته نه به زور وينه به ظل

 د ستم کور آخر وران، چپه نسکور دئ

 
====== 

 

 په مغزو کي مي هرگوره شورماشور دئ

 ستونی تل  له غرېوه ډک همېشه شور دئ

 د سکوت ځواک راڅه تللی دئ معزور یم

 ازمویلی مي پر ځان باندي خپل زور دئ

 
====== 

 خوشالي زموږ د اختر په ډمامو سوه

 راک و په څښاک و په جامو سوهپه خو

 زما اختر به هغه وخت وي اې یارانو

 که مو پاکه له پردو څخه اورشو سوه

 
 ش۳۱۳۱  -کابل 

====== 

 

 زمانه راته نا پایه لوی دریاب سو

 سراسر ژوند منجنیق سو منجلاب سو

 بېگانه یې کړم له خپل و له پردیه

 راته پاته یو قلم سو یو کتاب سو

 
====== 

 

 قدرت د خوځېدو سته په لاسو کي نه

 نه مستي نه تحرک پاته په زړو کي

 چي دا نن ملک الموت راسي په خوښ یم

 ما د دمخه ځان شمېرلی دئ په مړو کي

 
====== 

 

 نه دا وایم چي دنیا مي د قارون وای

 په عزت په دبدبه کي ناپیلیون وای

 باطني هیله مي دا، چي د خپل سر وای

 وای خړ پړ شپون وای ختیارخپل اد خپل واک د 

 
====== 

 د وصال په قړر پوه دي مهجوران

 د خپل کور په خوند خبر دي پردېسان

 پر لوحه د ژوند یې کښلي په غټ خط دي

 (له زواله څخه وروسته وي ارمان)

 
====== 

 

 پر ډگر د سیاست چي چا گام کښېښو

 د انجام کښېښو( فقط)و راستۍ ته یې 

 رب چي ځني خلاص یمعنایت دئ د پاک 

 ډېرو راته لومه و دام کښېښوکه نه، 

 
====== 

 

 چي یو آن ځان له عالمه بېگانه کړې

 مادیات له یوه مخه درست ایله کړې

 په لذت به دي ټول عمر خوله خوږه وي

 (ډوډۍ پکښي رېزه کړې)په والله چي بیا 

 
====== 

 

 آزادي چي له یوه مخه نېستي سي

 ر زیاتي سيابتذال و جهالت چي پ

 اختناق و رسوایي هم سي ور گډه

 سي( ولسواکي)ځني جوړه به د نن 

 
 ش۳۱۳۱  -کابل 

====== 

 زاهدان ورپسي گرزي په محراب کي

 نجومیان یې لټوي په اسطرلاب کي

 عالمونه سرگردان ورپسي گرزي

 ها خوندونې چي لیدلي په شباب کي

 
====== 

 

 د فراق ورځي ډېري اوږدې سوې

 ېرو شولو مي کولمې پرې سوېپه ډ

 په ډېرو چغو مي کومی وچ سو

 په ډېرو اوښکو سترگي کوکرې سوې

 
====== 

 

 په وړکینه مي تمام کړل کتابونه

 چي لږ غټ سوم بیا مېلې وې او ښکارونه

 پوره سوه یو کم څلوېښتپه سږ کال چي مي 

 مشغولا مي په قلم وایم شعرونه

 
 ش۳۱۳۱  -کابل 

====== 

 

 یې د زړه غوښي پر پېرزو وې چي پرون

 نن یې مخ ته په کفن کي لا نه گوري

 دا په دې چي پرون کار عند اللهي و

 نن د نفس و د شیطان په نغوته ښوري

 
 ع۳۹۹۰   -کراچي 

====== 

 کالخوایان مو د وطن، شل ته رسېږي

 د قدرت پر گدۍ نه سره جوړېږي

 عاقبت مو دي په خیر وي، متل وایي

 (سي ډېری مږ مردارېږي قصابان چي)

 
 ع۳۹۹۲  -کاناډا  -مونتریال 

====== 

 
 نن مي په زړه کي یوه چړیکه پنهاني تېره سوه

 د پښو دردونه راته وایي چي ځواني تېره سوه

 ځواني یو خوب و یو خیال و هیڅ په پوه نسومه

 ټېره خو سوه مگر افسوس په ناداني تېره سوه

 

====== 

 

 اگاني دي خرڅېږيد ریا په غلافو کي تقو

 نو کي ځلېږيوزنهار وینمه د ږیرو په درز

 پټوي زما له نظره په پردو محرم مخونه

 نور هم تور ورته ښکارېږي خپلي توريآیینې یې 

 
 ع۳۹۹۹فبروري   ۳۹  -کاناډا  -ټورنټو   -مغل رستورانت 

====== 

 

 
 تفاوت راڅخه ورک سو چي دا غم دئ که ښادي ده

 اسراف پر سر سیالي ده پلوونه دي بادېږي د

 هلته وړونه مري له لوږي دلته موږ په غوړو لامبو

 دا نه ننگ دئ، نه مېړانه هسي خوشي ناپوهي ده

 
 ع۳۹۹۹  -کاناډا -اوکویل 

====== 

 د اولس ښاغلي سپک په بیده قام وي

 ویښ قومونه خپل مشران ستایي په نېکو

 هوښیاران اواروي لانجې په سوله

 تر خپل منځ کښلي له تېکوموږ دي توري 

 
====== 

 

 چي د میني پر معیار مي

 تا او گل ته وکتله

 گل مي خوښ سولی یو ځلی

 ته مي خوښه سوې تر تله

 
 (د یو فرانسوي شعر ژباړه )

====== 

 

 کراچي نه دئ د اور تبۍ ده

 لاس و مغزي ته ولچک زندۍ ده

 د ازل کښلو رواستم دلته

 تقدیر ته غاړه تر تار نرۍ ده

 
 ش۳۱۳۴  -کراچي 

====== 

 

 په وطن کي مي کتاب و مشغولا

 له قلم سره همېش وم همنوا

 په دې ملک کي علم نسته قلم ورک دئ

 مشغولا مي ده د کور سود و سودا

 
====== 

 حافظه مي ورځ په ورځ کمزورې کېږي

 روښنایي د ستگو دم په دم کمېږي

 شین امي به راڅه جوړ سي په دې ملک کي

 زده مي وو، ورو ورو راڅه هېرېږي ها چي

 
 ع۳۹۴۹ -کراچي

====== 

 

 د تجزیي خطر

 
 ما یې غم کړ د تاریخ چي مسخه کیږي

 مفاخر مو د وطن ټوله هېریږي

 یو هوښیار سړی موسکی سو، ول لالیه

 تاریخ څه جغرافیه مو محوه کیږي

 
 بجې ۸ع د سهار ۳۹۹۳اکتوبر  ۳۱  -کاناډا -اوکویل 

====== 

 

 درد نغري ق

 
 تقدیري کارونهنصیب راپردېس کړی یم،

 وېنه د بې لرزۍ مي کرۍ ورځ ماغزه را خوري

 قربان د اولنو تر دا پخو پخو خبرو

 (مړونه قدرمن وي پر خپل کور پر خپل نغري)

 
 ع۳۹۹۱  -کاناډا  -ټورنټو 

====== 

 47تېر کال هم دلته را یاد سوې! زما وطنه

 د سوېسږ کال هم دغه ځایگی خو ته آزا

 له دې وروسته که پښتون یو موټی نه سو

 (برباد سوې)نو به لوی جارو وهمه چي 

 
 ع۳۹۹۲  -ریل گاډۍ  -پنجاب 

====== 

 

 څه فایده ده د ارمان و د ایکاش

 د ناشکرو خلکو وي همدا پاداش

 ښپږ اوه پښته میشته پر کندهار وو

 نن أر ټوله کُره تیت یو لکه ماش

 
 ع۲۰۰۲ -کاناډا -میسیساگا 

====== 

 

 پر وطن باندي مو سږکال وچکالي ده

 رحمت نسته ځکه ورکه سوکالي ده

 باران رحم دئ پر هغه اولس اوري

 چي سینه یې له کینو څخه خالي ده

 
====== 

 

 

 

 

                                                 
47

کي کراچي ته تلم د وطن یاد مي یو شعر ووایه چي د همدې  ع کال له پنجابه په اورگاډۍ۳۹۹۳زه په   

ع په هماغه ۳۹۹۲په دا بل کال . دئ ( را په یاد چي سې وطنه)مخ کي راغلی او نوم یې  (38)مجموعې په 

په دې وخت کي په کابل کي د مجاهدینو حکومت و . میاشت کي بیا پر هماغه ځای په اورگاډۍ کي تېرېدم 

 .وویله  ما پورتنۍ روباعي. 

 لوی غټ سړي یو نه د خاپوړو

 ټونگ د شیطان دئ چي سره مروړو

 لاره د حق مو ده خوشي کړې

 رحمت یې غواړو تش په ارگوړو

 
 ع۲۰۰۰

====== 

 

 ترقي د اولسونو هوسایي ده

 امنیت دئ، ارامي ده کراري ده

 چي دا نه وي هیڅ باور به یه ونکړم

 تش خبري دي، درواغ دي لفاظي ده

 
 ش۳۱۳۳  -کابل 

====== 

 

 پای

